
2026-YIL – MAHALLANI RIVOJLANTIRISH VA JAMIYATNI YUKSALTIRISH YILI

Davlatimiz rahbarining Qoraqalpog‘iston 
Respublikasiga tashrifi hududni ijtimoiy-iqtisodiy 
rivojlantirish, aholi bandligi va daromadlarini 
oshirish, eng muhimi, Orolbo‘yining murakkab 
tabiiy-iqlim sharoitida iqtisodiy o‘sishning 
yangi imkoniyatlaridan samarali foydalanish 
masalalarini yana bir bor davlat siyosatining 
amaliy kun tartibiga olib chiqdi.

S o ‘ n g g i  y i l l a r d a  h u d u d n i 
rivojlantirish uchun katta mablag‘lar 
ajratilib, alohida imtiyoz va sharoitlar 
yaratildi. Foyda, yer va mol-mulk 
soliqlari 2 karra, sanoat korxonalari 
uchun elektr  tar i f i  15 fo izga 
pasaytirildi, ijtimoiy soliq 1 foiz etib 
belgilandi. O‘tgan yili 1 milliard 700 
million dollar investitsiya kiritildi. Bu 
2021-yildagidan 22 karra ko‘p. Joriy 
yilning birinchi yarmida iqtisodiyot 10,2 
foiz o‘sib, Qoraqalpog‘iston Toshkent 
shahridan keyingi ikkinchi o‘rinni 
egalladi.

Bu o‘zgarishlarda barqaror energiya 
ta’minoti muhim o‘rin tutmoqda. 
So‘nggi yillarda 860 megavattli yangi 
quvvatlar ishga tushirildi. Beruniy 
va Qorao‘zakda shamol stansiyalari 
qurilishi hisobiga “yashil” energiya 
ulushi 23 foizga yetdi. Elektr ishlab 
chiqarish 4 karra oshib, 5 milliard 330 
million kilovatt-soatni tashkil etdi. Bu 
aholi va korxonalarning yillik talabidan 
qariyb 3 barobar ko‘p.

Tashrif davomida 7 milliard dollarlik 
47 ta loyiha qurilishiga start berildi. 
Jumladan, Qo‘ng‘irotda 2 milliard 
600 million dollarlik, quvvati 1,5 ming 
megavattli shamol stansiyasi barpo 
etiladi. Loyiha doirasida 1,5 ming 
kilometr yuqori kuchlanishli tarmoq va 
500 kilovoltli 3 ta podstansiya quriladi. 
2030-yilgacha jami 3 ming 300 
megavattli shamol stansiyalarini ishga 
tushirish, “yashil” energiya ulushini 76 

foizga yetkazish va 400 megavattli 
energiya saqlash quvvatini yaratish 
rejalashtirilgan.

T r a n s p o r t  v a  i j t i m o i y 
infratuzilmada ham katta loyihalar 
amalga oshirilmoqda. Bo‘zatovda 
sanatoriy, Nukusda onkologiya va 
radiologiya markazi, Qo‘ng‘irotda 
bolalar shifoxonasi va tug‘uruqxona, 
Amudaryo va To‘rtko‘lda amfiteatrlar, 
Nukus shahrida gimnastika markazi 
hamda Konserva to r i ya  f i l i a l i 
foydalanishga topshirildi.

“A-380”  magis t ra l  yo ‘ l in ing 
Qo‘ng‘irotdan o‘tgan 240 kilometri 
384 million dollar hisobiga beton 
qoplamaga o‘tkazildi. Yo‘lning To‘rtko‘l, 
Ellikqal’a va Beruniydan o‘tgan yana 
92 kilometrida 233 million dollarlik 
qurilish boshlandi. Natijada tranzit 
1,5 karra oshib, yuklar To‘rtko‘ldan 
Qozog‘iston chegarasiga bir sutka 
o‘rniga 10 soatda yetib boradi. Kelasi 
yil mart oyidan Toshkent – Nukus 
tezyurar poyezdi qatnovi yo‘lga 
qo‘yilib, safar vaqti 16 soatdan 7 
soatga qisqaradi.

“Tuyamo‘y in ”  suv  toza lash 
inshootini rekonstruksiya qil ish 
va Qo‘ng‘irotdan Mo‘ynoqqa 100 
kilometr ichimlik suv tarmog‘i tortish 
boshlanadi.

Yig‘ilishda mavjud yer, mineral 
va energetika resurslarini yuqori 
qo‘shilgan qiymatli mahsulotlarga 
aylantir ish masalasiga alohida 

e’tibor qaratildi. “Resursdan tayyor 
mahsulotgacha” tamoyili asosida 
yangi sanoat va investitsiya xaritasi 
yaratiladi. Qo‘ng‘irot – Qorao‘zak – 
Taxiatosh yo‘nalishi “yashil sanoat 
yo‘lagi” – “intellektual iqtisodiyot 
uchburchagi”ga aylanadi.

Sun’iy intellekt va data markazlar 
uchun tashki l  et i lgan maxsus 
zonada 8 milliard dollarlik 6 ta loyiha 
amalga oshiriladi. Besh yillik dastur 
ishlab chiqib investorlar uchun 1 
gigavattli barqaror elektr ta’minotini 
yo‘lga qo‘yish topshirildi. Uch yilda 
Nukus shahri, Qo‘ng‘irot, Qorao‘zak 
va Taxiatoshda 1,5 ming yuqori 
daromadli ish o‘rni yaratish, bulutli 
texnologiyalar va sun’iy intellekt 
sohasida yillik eksportni 600 million 
dollarga yetkazish belgilandi.

“Yashi l ”  energiyani  “karbon 
kredit”ga aylantirish orqali yiliga 50 
– 100 million dollar daromad olish 
imkoniyati qayd etildi. Bir oyda ushbu 
mexanizmni yo‘lga qo‘yish va yirik 
importyor davlatlar bilan muzokaralar 
o‘tkazish vazifasi qo‘yildi. Eksportdan 
tushadigan mablag‘lar infratuzilmaga 
ajratilayotgan resurslarga qo‘shimcha 
bo‘lib, Qoraqalpog‘istonning o‘zida 
qoladi. Yil yakunigacha Orolning 50 
ming gektarida “o‘rmon karbon krediti” 
dasturi boshlanadi.

Hududning at ig i  20 fo iz ida 
geologiya ishlar i  o ‘ tkazi lgani , 
investorlar uchun xomashyo zaxiralari 

haqidagi ma’lumotlar yetarli emasligi 
ko‘rsatib o‘tildi. Bir oyda 1 ming 
ish o‘rniga ega oltin qazib olish va 
qayta ishlash klasterini tashkil etish, 
kompleks geologiya-qidiruv dasturini 
ishlab chiqib, konlar zaxiralarini qayta 
baholash topshirildi.

Tumanlar kesimida to‘qimachilik 
va charm sanoatida kamida 150 
mi l l ion,  e lekt ro texnikada 200 
million, energotejamkor qurilish 
materiallarida 100 million, avtomobil 
ehtiyot qismlarida 120 million va 
farmatsevtikada 50 million dollarlik 
loyihalar amalga oshiriladi. Italiyaning 
“Bonifika Ferrarizi” kompaniyasi bilan 
Taxtako‘pirda 50 million dollarlik loyiha 
boshlanmoqda. Unda 2 ming gektarda 
pomidor va g‘alla yetishtirilib, chuqur 
qayta ishlanadi hamda Yevropaga 
eksport qilinadi.

Har bir tuman bo‘yicha investitsiya 
taqdimotlari o‘tkazish, viloyat hokimlari 
ishtirokida 2-3 ming yuqori daromadli 
ish o‘rni yaratadigan loyihalarni 
boshlash topshirildi. Kelasi yil i 
Qoraqalpog‘istonga 5 milliard dollar 
investitsiya jalb qilish vazifasi qo‘yildi.

Aholi bandligi va daromadlarini 
oshirishda tadbirkorlikni moliyaviy 
qo‘l lab-quvvatlash imkoniyatlari 
kengaytiriladi.

Banklarning ishonchli mijozlari 
uchun 16 fo iz l i  300 mi l l ia rd 
so‘mlik kredit liniyasi ochilmoqda. 
Ta d b i r k o r l i k n i  r i v o j l a n t i r i s h 

kompaniyasi 4 foizlik qismini qoplashi 
hisobiga tadbirkor uchun stavka 12 
foizga tushadi.

Oilaviy tadbirkorl ik kredit lari 
stavkasi 17,5 foizdan 12 foizga 
tushiriladi. Kelasi yili resurslar 2 
karra oshirilib, drayver loyihalarga 
100 million dollar yo‘naltiriladi. Shu 
hisobdan kamida 50 ming odamni 
daromadli qilish belgilandi.

Tumanlarda iqtisodiy o‘sish va 
bandlikka turtki beradigan yana 
ikkitadan loyiha uchun 100 milliard 
so‘m ajratilib, 10 ming odamning 
daromad manbai yaratiladi.

Q i s h l o q  x o ‘ j a l i g i d a g i 
imkoniyatlardan foydalanish, avvalo, 
suv yo‘qotishlarini kamaytirishga 
bog‘liq ekani qayd etildi. Hududdagi 
417 ming gektarni sug‘orishga 5 
milliard 700 million kubometr suv 
sarflanmoqda. Yo‘qotishlar 38 foizni 
– 2 milliard 100 million kubometrni 
tashkil etmoqda.

To ‘ r tko ‘ ldag i  “Yonbosh”  va 
Bo‘zatovdagi “Erkindaryo” kanallarini 
betonlash, suv inshootlari va artezian 
quduqlar qurishga 135 milliard so‘m 
ajratiladi. Ikki kanalni 1-martgacha 
betonlash, kelasi yil 17 ming gektarda 
ozuqa ekib, 2 ming odamni daromadli 
qilish topshirildi. Suv obyektlarini 
modernizatsiyalash uchun jalb 
qilinadigan grantlar 100 million 
dollarga yetkaziladi. 1-aprelgacha 
Qoraqalpog‘istondagi 59 ta, boshqa 

viloyatlardagi 200 ta suv nasosi 
yangilanadi.

Chorvachilikning ozuqa bazasini 
mustahkamlash uchun foydalanil
mayotgan yaylov va yerlar o‘zlashtiriladi. 
Qo‘ng‘irot, Beruniy va Chimboyda 2 
ming gektar yer tiklanmoqda, kelasi 
yili yana 5 ming gektar o‘zlashtiriladi. 
Bo‘zatovda 7,5 ming gektarni ozuqaga 
moslashtirishga 100 milliard so‘m 
ajratiladi. Ozuqa yetishtirishga har 
gektar uchun 500 ming so‘m subsidiya 
beriladi.

Yirik chorva komplekslari uchun 
kredit miqdorini 50 milliard so‘mgacha 
oshirish taklifi qo‘llab-quvvatlandi. 
Samolyotda olib kelinadigan naslli 
buqalar qiymatining 10 foizi, har bir 
bosh uchun 4 million so‘mgacha 
subsidiya qilinadi. Bir oyda kamida 
100 ming boshli kompleks loyihalarini 
shakllantirish topshirildi.

Taxtako‘pirda Shinjon tajribasi asosida 
ozuqa yetishtirish tashkil etilib, xorijdan 
5 ming bosh qo‘y-echki olib kelinadi. Yil 
yakunigacha 10 – 15 ming gektarda lo
yihalarni shakllantirib, bir yilda 100 ming 
bosh qo‘y-echki boqishni yo‘lga qo‘yish 
belgilandi. “Kegeyli naslli parranda” 
korxonasi quvvatini 2-3 karra oshirib, 
xoldingga aylantirish, texnikumda 
parrandachilik kurslari ochish topshirildi.

QORAQALPOG‘ISTONNING YANGI IQTISODIY QIYOFASI VA 
O‘SISH NUQTALARI BELGILANDI

Prezident Shavkat Mirziyoyev raisligida 19-sentyabr kuni Nukus shahrida Qoraqalpog‘istonni ijtimoiy-iqtisodiy
rivojlantirish masalalariga bag‘ishlangan yig‘ilish bo‘lib o‘tdi.

O‘zbekiston Respublikasi Prezidenti 
Matbuot xizmati suratlari.

(Davomi 2-betda).

Bu Vatan biznikidir, zarlarga to‘la tuproq, 
Kelgin, do‘stim, o‘zing ham unga bir bor qara, boq.  
 
Samarqandga tikilsang tarix ko‘taradi bosh, 
Amir Temurni boshlab chiqib keladi quyosh. 
 
Zulmat ortga chekingan, nurlar to‘shagan gilam. 
Gul-chechakka burkanib go‘zallashar bu olam. 
 
Minorlari bo‘y cho‘zib g‘ururlanar baxtidan, 
Qadimiy oshyon endi qaytmas ezgu ahdidan. 
 
Dunyo yo‘llari bugun shunda kelib tutashar, 
Imom Buxoriy tomon niyat qilib o‘tishar. 
 
Zarafshonning durlari qadamda berar jilo, 
Tuprog‘ida saxovat, baraka bordir, illo. 
 
Yangi Jizzax yashnagan manzillarni ko‘zlaydi, 
Zomin olis tarixdan hikoyalar so‘zlaydi.

Qishloqlari shahardan qolishmaydiku aslo, 
Navoiyga yo‘l oling, ko‘ring Buxorogacha to. 
 
Surxondaryo gurkurab avji oroyishdadir, 
Farg‘ona qirchillama eng gullagan yoshdadir. 
 
Maftun etar dillarni Namanganning chiroyi, 
Shukronalik bor bunda, bor keksalar duoyi. 
 
Qolishmaydi har ishda Qashqadaryo shiddati, 
Zafarlarda bo‘y bergan mehnatkash xalq himmati. 
 
O‘zgachadir Andijon bag‘rida shodlik, g‘urur, 
Jannatmonand yurtiga qaytib kelgandi Bobur! 
 
Nurafshonda nur yog‘ib uyg‘onadi har sahar, 
Ezgulikka tongdanoq har kun boshlanar safar. 
 
Ko‘ngillardan yo‘qoldi bir zumda axir hadik,  
Sirdaryoga ko‘rk berib turar osoyishtalik.

Razm soling bir marta oydin kechalariga,  
Faqat fayz yarashgaydir Toshkent ko‘chalariga.  
 
Jayhun osha jahonga ko‘z-ko‘z etib orazin, 
Mehmonlarga muntazir quchoq ochgan Xorazm. 
 
Bugun elim shod yashar Qoraqalpog‘istonda, 
Har kent, har qishloq yashnar Qoraqalpog‘istonda.  
 
Yuraklarga ingaydir shukr otlig‘ bir ziyo, 
Umrlarga boqqaydir shodliklar yana qiyo.  
 
Ulug‘lardan kuch olib, shitobla yelar xalqim, 
Ko‘zida nur, qo‘lida kitobla yelar xalqim. 
 
Bu yurt bosib o‘tgan yo‘l bo‘lgay ibrat quyoshi, 
Unga qanot bo‘lgaydir mudom oqil YUrtboshi. 
 
Tilaklar kuch bergaydir dillardagi imkonga,  
Ilohim, ko‘z tegmasin Yangi O‘zbekistonga!

O‘tkir RAHMAT

Surur

BU VATAN BIZNIKIDIR!

Qoraqalpog‘iston Respublikasidan saylangan 
Qonunchilik palatasi deputati sifatida tashrif davomida 
qishloq xo‘jaligi rivojiga qaratilgan e’tibor, soha istiqboli 
uchun belgilab berilgan vazifalar ko‘lami katta ekanini 
alohida ta’kidlash zarur deb hisoblayman. Zero, 
agrar soha hududda faqat mahsulot ishlab chiqarish 
tarmog‘igina emas, aholi bandligi, oziq-ovqat xavfsizligi, 
kambag‘allikni qisqartirish, eksport salohiyatini oshirish, 
qishloq va ovullarning barqaror rivojida asosiy rol 
o‘ynaydigan iqtisodiyotning muhim tayanchidir.

AGRAR SOHA ISTIQBOLIDA 
INNOVATSION MODEL

Aks sado

Oliy Majlis Senatining Sud-huquq masalalari va korrupsiyaga 
qarshi kurashish qo‘mitasi a’zosi Zumrad Bekatova xalq 
deputatlari Qashqadaryo viloyati Kengashi raisi Ismigul 
Xushmuratova hamrohligida Qarshi shahri, Qarshi va Kasbi 
tumanlarida bo‘lib, aholi bilan ochiq muloqotlar o‘tkazdi. Unda 
kambag‘allikni qisqartirish va barqaror bandlikni ta’minlash 
borasidagi ishlar holati, bu jarayonda deputat va “mahalla 
yettiligi”ning hamkorligi o‘rganildi.

Joriy yilning birinchi yarmida Qoraqalpog‘iston Respublikasi iqtisodiyoti 10,2 foiz o‘sib, Toshkent shahridan keyingi ikkinchi o‘rinni egalladi.

QORAQALPOG‘ISTONNING YANGI IQTISODIY QIYOFASI VA 
O‘SISH NUQTALARI BELGILANDI

Bog‘dorchilikda 30 ming gektarda 
sho‘rga chidamli olxo‘ri va kechki o‘rik 
plantatsiyalarini tashkil etish bo‘yicha 
uch yillik dastur amalga oshiriladi. 10 
ming gektarda ishlar shu yil boshlanadi. 
Viloyatlarga yer ajratilib, kafolatli suv 
ta’minoti yaratiladi, iqlimga mos ko‘chat 
va texnologiyalar yetkaziladi. Usta 
dehqon va agronomlar jalb qilinib, qayta 
ishlash quvvatlari barpo etiladi. Natijada 
20 ming odamni ishli qilish va uch yilda 
meva eksportini kamida 500 million 
dollarga yetkazish rejalashtirilgan.

K e l g u s i  b a h o r d a n  N u k u s 
tumanidagi 10 ming gektarda qovun 
yetishtirish boshlanadi. Ispaniya, 
AQSH, Niderlandiya va Xitoydan 
eng yaxshi navlar va mutaxassislar 
jalb eti l ib, qayta ishlash hamda 
eksport bilan shug‘ullanadigan xolding 

tashkil qilinadi. Tumandagi texnikum 
laboratoriya va sinov poligoni bilan 
ta’minlanib, qovunchil ik bo‘yicha 
tajriba almashish metodik markaziga 
aylantiriladi.

Yig‘ i l ishda ahol i  uchun qulay 
shahar va mahalla muhitini yaratish 
masalalar i  ham ko‘r ib chiq i ld i . 
Nukusning “Ashshiko‘l” hududida 50 
ming aholiga mo‘ljallangan “Nukus 
siti” qurilishi boshlandi. 270 gektarda 
energotejamkor binolar, biznes, savdo 
va servis markazlari, yashil xiyobonlar 
barpo etiladi.

Nukusdagi Nur va Elobod mahallalari 
Qichqir iq mahallasi namunasida 
obod qilinadi. Kegeylida 3,5 kilometr 
zovurni yopib, 100 ta servis obyekti 
va 320 ta ish o‘rni yaratish ishlari 
boshlangan. Viloyat hokimlariga Navro‘z 
bayramigacha biriktirilgan tumanlarda 
bittadan mahalla va markaziy ko‘chada 

shunday loyihalarni amalga oshirish 
topshirildi.

Yoshlarni zamonaviy kasblarga 
yo‘naltirishga alohida e’tibor qaratildi. 
Bir yilda 1 ming, kelgusi ikki yilda yana 
5 ming yoshni axborot texnologiyalari 
va logistika sohasida yuqori daromadli 
ish bilan ta’minlash belgilandi. Olis 
hududlardagi yoshlarga axborot 
texnologiyalarini o‘rgatish uchun kamida 
10 nafar iqtidorli vatandoshni jalb etib, 
loyihalar boshlash topshirildi.

Nukus shahridagi 1-son texnikumda 
“Pearson BTEC” xalqaro dasturi joriy 
etilgan, bitiruvchilarga 70 ta davlat tan 
oladigan kasb sertifikati beriladi. Bu 
yerda 37 turdagi kichik uskuna ishlab 
chiqarilib, yoshlar uskunasozlikka 
o‘rgatilmoqda. Yangi yildan Amudaryo, 
Beruniy, Chimboy va Qo‘ng‘irotdagi 
bittadan texnikumda ushbu tajriba yo‘lga 
qo‘yiladi. 1-oktyabrdan asbob-uskuna 

uchun ssuda 20 milliondan 50 million 
so‘mga oshiriladi, “Usta – shogird” 
an’anasi asosida kasb o‘rganish 
xarajatlarini qoplashda yosh chegarasi 
30 yoshdan 40 yoshga ko‘tariladi.

Maktabgacha ta’lim qamrovi 84 
foizga yetgani, biroq yettita tumanda 
bu ko‘rsatkich pastligi qayd etildi. 
Qoraqalpog‘istonda xususiy bog‘cha 
ochadigan tadbirkorlarga 15 yi l 
muddatga, 5 yillik imtiyozli davr bilan 7 
foizli kredit beriladi.

Tibbiyotda yuqori texnologik xizmatlar 
kengaymoqda. Nukusda jigar va buyrak 
transplantatsiyasi amalga oshirilmoqda, 
Orolbo‘yi bolalar shifoxonasida 150 
turdagi yuqori texnologik xizmat 
ko‘rsatilmoqda.

Joriy yil murakkab yo‘nalishlarda 
1,5 mingta operatsiya o‘tkazildi. Tibbiy 
sug‘urta joriy etilib, muassasalarga 10 
million dollarlik jihozlar olib berildi.

Nukus tibbiyot ilmiy akademiyasi, 
Bolalar klinikasi, Onkologiya markazi 
va yangi ko‘p tarmoqli shifoxona 
birlashtirilib, Universitet tibbiy klasteri 
tashkil qil inadi. Mo‘ynoqqa kelib 
ishlayotgan shifokorlarga berilayotgan 
200 foizgacha oylik ustama 1-yanvardan 
Bo‘zatov va Taxtako‘pirda ham joriy 
etiladi.

Davlatimiz rahbari har bir shahar 
va ovulda qulay turmush sharoitini 
yaratishda ko‘cha va mahalla biylari, 
nuroniylarning tajribasi, yoshlarning 
g‘ayrati va aholi tashabbuskorligini 
birlashtirish muhimligini ta’kidladi. 
Rahbarlar ishini hududlarni aylanish 
va aholi bilan muloqotdan boshlashi, 
tozalik va obodlik kundalik madaniyatga 
aylanishi zarurligi qayd etildi.

Kelasi yili qoraqalpoq xalqining 
buyuk farzandi, shoir va mutafakkir 
Berdaq Qarg‘abay o‘g‘li tavalludining 

200-yilligini munosib nishonlash taklifi 
bildirildi. Davlatimiz rahbari shoirning 
“Hamisha sen xizmat etgil xalq uchun, 
o‘zim dema g‘amxo‘rlik qil xalq uchun” 
degan hikmatli so‘zlari bugun ham o‘z 
ahamiyatini yo‘qotmaganini ta’kidladi. 
Shoirning ilmiy-ijodiy merosini o‘rganish, 
raqamlasht i r ish, asrab-avaylash 
va yoshlarga yetkazishni qamrab 
olgan dasturni bir oyda ishlab chiqish 
topshirildi.

Yig‘ilish yakunida hudud va tarmoqlar 
rahbarlarining axborotlari tinglandi, 
Qoraqalpog‘iston faollari bilan muloqot 
qilindi.

Shu bilan O‘zbekiston Respublikasi 
Prezidenti Shavkat Mirziyoyevning 
Qoraqalpog‘istonga tashrifi yakunlandi.

Z. JONIBEKOV,
I. AVVALBOYEV,

D. ABIBULLAYEV,
O‘zA maxsus muxbirlari.

(Davomi. Boshlanishi 1-betda).

Jarayonda mahalliy Kengashlar 
deputa t la r i ,  hudud iy  rahbar la r 
va mutasaddi tashkilotlar vakillari 
ishtirokida uchrashuvlar tashkil etilib, 
Senatning 19-yalpi majlisida ko‘rib 
chiqilgan masalalarning mazmun-
mohiyati tushuntirildi. Shuningdek, 
Qarshi shahrida sayyor qabul o‘tkazilib, 
fuqarolar murojaatlari joyida ko‘rib 
chiqildi.

Bunda mahalliy Kengashlar faoliyati 
samaradorligini oshirish, aholi bilan 
bevosita muloqotni kuchaytirish hamda 
hududlardagi dolzarb muammolarni 
joyiga chiqqan holda o‘rganishga 
a lohida e ’ t ibor  qarat i ld i .  Ahol i 
murojaatlarini hal etish samaradorligi, 
kambag‘allikni qisqartirish, tadbirkorlik 
harakatini qo‘llab-quvvatlash, ish 
o‘rinlari yaratish va aholi bandligini 
t a ’ m i n l a s h  b o r a s i d a  a m a l g a 
oshirilayotgan ishlar muhokama qilindi.

Uchrashuvlar davomida hududlarda 
kichik biznes va xususiy tadbirkorlikni 
rivojlantirish, aholi, ayniqsa, yoshlar va 
xotin-qizlarni daromadli mehnat bilan 
ta’minlash, kasb-hunarga o‘qitish hamda 
ularning biznes tashabbuslarini moliyaviy 

AGRAR SOHA ISTIQBOLIDA INNOVATSION MODEL
Tashrif davomida 

P r e z i d e n t i m i z n i n g 
Kegeyli tumanidagi “ADM Agro” 
korxonasi tomonidan yaratilgan 
sanoatlashgan intensiv bog‘ 
b i l an  tan i shgan i  q i sh loq 
xo‘jaligiga strategik soha sifatida 
qaralayotganidan dalolatdir. 
Qiymati 55 mlrd. so‘mlik mazkur 
loyiha 330 gektar maydonni 
qamrab olgan. Hozirning o‘zida 
69 gektar maydonga sho‘rga 
chidamli 250 ming tup qora olxo‘ri 
ko‘chati ekilgan. Eng muhimi, 
Orolbo‘yining sho‘rlangan tuprog‘i 
va suv tanqisligi sharoitida 
tomchilatib sug‘orish, yopiq 
drenaj va avtomatlashtirilgan 
boshqaruv texnologiyalari joriy 
etilgan. Aytilganidek, bunday 
texnologiyalar suv sarfini 60 
foizgacha kamaytirish imkonini 
bermoqda.

Bu loyihani oddiy bog‘dorchilik 
t a s h a b b u s i  e m a s ,  b a l k i 
Qoraqa lpog ‘ i s ton  q i sh loq 
xo‘jaligini iqlim o‘zgarishi sha
roitiga moslashtirish modeli 
si fat ida baholash mumkin. 
Un ing  ahamiya t i  ko ‘p roq 
yerni o‘zlashtirish bilan emas, 
aksincha har bir gektar yer va 
har bir kubometr suvdan yuqori 
iqtisodiy samara olish bilan 
o‘lchanadi. Shu bois Kegeyli 
tajribasini Qoraqalpog‘iston 
bo‘ylab ommalashtirish, intensiv 
bog‘lar maydonini 10 ming 
gektarga yetkazish va bu orqali 
40 minggacha doimiy hamda 
mavsumiy ish o‘rni yaratish rejasi 
hudud agrar iqtisodiyotidagi jiddiy 
tarkibiy o‘zgarishlarni anglatadi.

Shu bilan birga, davlatimiz 
rahbari Kegeyli tumanida 12,5 
mlrd. so‘m imtiyozli mablag‘ 
hisobiga 5 gektar maydonda 
barpo  e t i lgan  zamonav iy 
issiqxona majmuasi faoliyati 

QASHQADARYODA 
SAYYOR QABULLAR VA 
OCHIQ MULOQOTLAR

qo‘llab-quvvatlash masalalariga alohida 
urg‘u berildi. Shuningdek, investitsiyaviy 
loyihalarni ko‘paytirish, ishlab chiqarish 
quvvatlarini oshirish va doimiy ish o‘rinlari 
tashkil etish bo‘yicha olib borilayotgan 
ishlar bilan tanishildi.

S a y y o r  q a b u l l a r  d a v o m i d a 
fuqarolarning uy-joy, ijtimoiy himoya, 
kredit ajratish, bandlik, tadbirkorlik 
faoliyatini yo‘lga qo‘yish, kadastr 
hujjatlarini rasmiylashtirish hamda 
huquqiy masalalarga oid murojaatlari 
tinglandi va o‘rganildi.

Aholi tomonidan ijtimoiy infratuzilmani 
yaxshilash, kommunikatsiya tarmoqlarini 
rivojlantirish, yoshlarni doimiy ish bilan 
ta’minlash va tadbirkorlik subyektlarini 
har tomonlama qo‘llab-quvvatlash 
bo‘yicha bildirilgan taklif va tashabbuslar 
atroflicha muhokama qilindi.

Yakunda fuqarolarning barcha 
murojaat va takliflari nazoratga olindi. 
Ularni o‘z vaqtida va sifatli hal etish 
yuzasidan tegishli vazirlik va idoralar 
hamda mahalliy hokimliklar mas’ullari 
tomonidan amalga oshiriladigan chora-
tadbirlar kelishib olindi. 

“Xalq so‘zi”.

bilan ham 
t a n i s h d i . 
U n d a 
I j t i m o i y 
r e e s t r g a 
k i r i t i l g a n 
50 ta oila 
u c h u n 
do im iy  da romad  manba i 
yaratilgan. Har bir oilaga 10 
sotixdan issiqxona ajratilgani, 
ularga mahsulot yetishtirish 
texnologiyasi o‘rgatilayotgani 
va tayyor mahsulotning bozor 
narxida xarid qilinishi loyihaning 
ijtimoiy-iqtisodiy ahamiyatini 
yanada oshiradi. Shuningdek, 
bu yerda yiliga ming nafar 
fuqaroni issiqxona xo‘jaligi va 
dehqonchilikka o‘qitish tizimi 
yo‘lga qo‘yilgan.

Ay t i sh  o ‘ r i n l i k i ,  ushbu 
tajribaning eng muhim jihati 
aholiga shunchaki moliyaviy 
ko‘mak berishdan barqaror 
daromad yaratadigan iqtisodiy 
mexanizmga o‘tilayotganidadir. 
Bunda  i lm i y  asos langan 
yondashuvlar asosida “yer – 
texnologiya – bilim – mahsulot 
– kafolatlangan bozor” zanjiri 
shakllanmoqda. Qishloq joylarda 
kambag‘al l ikni  q isqart i r ish 
siyosati natijadorligi ham, avvalo, 
ana shunday samarali ishlab 
chiqarish mexanizmlari nechog‘li 
keng joriy etilishiga bog‘liq.

Prezidentimizning “Kegeyli 
b a r a k a  n a s l l i  p a r r a n d a ” 
korxonas iga tashr i f i  ham 
Qoraqalpog‘iston oziq-ovqat 
xavfsizligi nuqtayi nazaridan 
alohida ahamiyatga ega. 7,8 
mln. dollarlik ushbu kompleks  
21 gektar maydonda joylashgan 
bo‘lib, 200 ming bosh parranda 
parvarishlash quvvatiga ega. 
Bugungi kunda bu yerda 130 
ming bosh tovuq boqilib, yiliga 

27,5 mln. dona inkubatsion 
tuxum olinmoqda. Majmuada 
sutkasiga 100 tonna omixta yem 
tayyorlash zavodining mavjudligi 
esa ishlab chiqarish zanjiri 
doirasida ozuqa bazasi ham 
shakllantirilganini ko‘rsatadi.

Bu yerda yana bir muhim 
iqtisodiy o‘zgarishni ta’kidlash 
o‘rinli. Ilgari Qoraqalpog‘istonga 
t u x u m  v a  p a r r a n d a 
mahsulot lar in ing muayyan 
qismi boshqa hududlardan 
olib kelingan bo‘lsa, endilikda 
mahal l iy  ish lab ch iqar ish 
ichki ehtiyojni qoplash bilan 
birga eksport salohiyatini ham 
namoyon etmoqda. Joriy yil 
sentyabrga qadar Afg‘onis
tonga  1 ,1  m ln .  do l l a r l i k 

mahsulot eksport qilingan va yil 
yakuniga qadar bu ko‘rsatkichni 
1,5 mln. dollarga yetkazish 
rejalashtirilgan.

C h o r v a c h i l i k  m a s a l a s i 
h a m  Q o r a q a l p o g ‘ i s t o n 
agrar siyosatining strategik 
yo‘nalishlaridan biridir. Joriy yil 
avgust oyida Prezidentimizga 
taqdim et i lgan tah l i l la rda 
aynan Qoraqalpog‘istondagi 
20 ta chorvachilik kompleksi 

holati o‘rganilib, ularda ozuqa 
bazasi, moliyaviy barqarorlik 
va infratuzilma bilan bog‘liq 
m u a m m o l a r  a n i q l a n g a n 
edi.  Shundan kel ib chiqib 
komplekslarni sog‘lomlashtirish, 
qarz yukini yengillashtirish, ozuqa 
maydonlarini shakllantirish va 
naslli chorva bilan ta’minlash 
vazifalari belgilangan.

Shu ma’noda,  bugung i 
tashrifni alohida obyektlarni 
ko‘zdan kechirish bilangina 
baholab bo‘ lmaydi .  Uning 
zamirida Orolbo‘yida qishloq 
xo‘jaligini ekstensiv usuldan 
i n t e n s i v,  t e x n o l o g i y a g a 
asoslangan va bozor bilan uzviy 
bog‘ langan yangi modelga 
o‘tkazish maqsadi mujassam.

Bu esa parlament oldiga 
ham aniq vazifalarni qo‘yadi. 
Avvalo, qishloq xo‘jaligida suv 
tejovchi texnologiyalarni joriy 
etishni rag‘batlantirish, fermer 
va dehqonlarn i  mol iyav iy 
resurs lar  b i lan ta ’minlash 
imkoniyatlarini kengaytirish, 
chorvachilik va parrandachilik 
uchun mustahkam ozuqa 
bazasini yaratish, qishloq xo‘jaligi 
mahsulotlarini qayta ishlash 

va eksport qilish zanjirlarini 
qo‘llab-quvvatlashga qaratilgan 
huquqiy mexanizmlarni yanada 
takomillashtirish zarur. Ayni 
paytda ajratilayotgan byudjet 
va kred i t  mablag ‘ la r in ing 
nati jadorligi, yarati layotgan 
ish o‘rinlarining barqarorligi 
parlament nazoratining muhim 
yo‘nalishlaridan biri bo‘lishi kerak.

Qoraqalpog‘iston uchun suv, 
yer va boshqa tabiiy resurslar 
cheklangan. Shu bois hudud 
qishloq xo‘jaligining kelajagini 
f a q a t  i l m i y  y o n d a s h u v, 
innovatsiya, seleksiya, suv 
tejamkorligi, qayta ishlash, 
kooperatsiya va yuqori qo‘shilgan 
qiymat yaratish bilan bog‘lash 
zarur.

Tashrif doirasida ko‘zdan 
kechi r i lgan in tensiv  bog‘ , 
issiqxona va parrandachilik 
majmualari ana shu yangi 
yondashuvn ing  ama ldag i 
ifodasidir. Endi asosiy vazifa – 
bunday loyihalarning iqtisodiy 
jihatdan samarali mexanizmlarini 
tuman va  ovu l la r,  ke rak 
bo‘lsa, respublika darajasida 
kengaytirish, aholi daromadi 
va oziq-ovqat xavfsizligiga real 
ta’sirini ta’minlash.

Albatta, biz bu jarayonlarning 
h u q u q i y  a s o s l a r i n i 
t a k o m i l l a s h t i r i s h ,  q a b u l 
q i l inayotgan hu j ja t la rn ing 
joylardagi ijrosini parlament 
nazorati tartibida o‘rganish 
h a m d a  f e r m e r,  d e h q o n 
va tadbirkorlarning amaliy 
muammolar in i  qonunchi l ik 
darajasida hal etishga alohida 
e’tibor qaratishimiz zarur.

Ravshan MAMUTOV,
Oliy Majlis Qonunchilik 

palatasining Agrar va suv 
xo‘jaligi masalalari qo‘mitasi 

raisi.

E’ t ibor l is i ,  mazkur  forumga 
o‘z vakillarini yuborgan davlatlar 
boshqarayotgan aktivlarning umumiy 
qiymati qariyb 36 trln. AQSH dollarini 
tashkil etadi va ishtirokchi mamlakatlar 
markaziy banklarining xalqaro zaxira 
aktivlari esa 3,4 trln. dollardan ortiq. 
Shuning o‘ziyoq dunyo iqtisodiy olami 
va xalqaro ekspertlar O‘zbekistonga 
nechog‘li qiziqish bildirayotganini 
ko‘rsatadi.

Tadbirda O‘zbekiston Prezidentining 
iqtisodiy siyosat bo‘yicha maslahatchisi 
Obid Hakimov, Markaziy bank raisi 
Timur Ishmetov va boshqalar so‘zga 
chiqib, davlatimiz rahbari tomonidan olib 
borilayotgan islohotlar tufayli boshqa 
sohalar qatori moliya-bank tizimida ham 
katta o‘zgarishlar yuz berayotganini 

XALQARO ZAXIRALAR – 
INVESTITSIYAVIY SALOHIYAT KO‘ZGUSI

alohida e’tirof etdi. Shuningdek, global 
kapital bozorlaridagi o‘zgaruvchanlik 
va geosiyosiy noaniqliklar sharoitida 
milliy boylikni asrash va samarali 
boshqarish, xalqaro tajribaga tayangan 
holda investitsiya ko‘lamiyu iqtisodiy 
jozibadorlikni yanada oshirish, risklarni 
baholash, real moliyaviy strategiyalarni 
ishlab chiqish, uzoq muddatli iqtisodiy 
barqarorlikni ta’minlash qanchalik 
muhim ekani ham ta’kidlandi.

– “IPAM Forum – 2026” forumiga 
Toshkent mezbonlik qilgani bejiz 
emas. Chunki keyingi yi l larda 
O‘zbekistonda iqtisodiy o‘sish, bozor 
iqtisodiyotini liberallashtirish va 
sarmoyaviy muhitni kengaytirish 
jarayonlari tezkorlik bilan davom 
etmoqda. Investor lar,  tabi iyki , 
daromad olishni ko‘zlaydi, – deydi 
O‘zbekistondagi oltin qazib oluvchi 

korxonalar bilan yaqindan hamkorlik 
qilayotgan “Montfort Eurasia” xalqaro 
konsalting kompaniyasi direktori 
Jon Mann. – Yiliga sakkiz foizlik 
iqtisodiy o‘sish, yosh aholi va katta 
iste’mol bozori – bu beqiyos salohiyat. 
Qolaversa, O‘zbekiston yuz million 
aholi yashaydigan mintaqaning 
markazida joylashgan. Logistika, 
konchilik, muhim minerallar, oltin va 
ishlab chiqarish kabi sohalarda katta 
imkoniyatlar mavjud. Mana shunday 
sharoitda O‘zbekiston uchun xalqaro 
zaxiralarni boshqarishni yanada 
takomillashtirish o‘ta dolzarb.

Forumda markaziy  banklar, 
suveren investitsiya institutlari, yirik 
xalqaro aktivlarni boshqaruvchi 
kompaniyalar, investitsiya banklari 
vakillari va yetakchi iqtisodchilar 
o‘zaro fikrlashdi. Ular orasida Xalqaro 
valyuta jamg‘armasi, Jahon banki, 
Osiyo taraqqiyot banki, Yevropa 
tiklanish va taraqqiyot banki, Xalqaro 
hisob-kitoblar banki, shuningdek, 
Shveysariya, Singapur, Gruziya va 
boshqa davlatlar markaziy banklari 
vakillari bor.

Markaziy  bankning Xalqaro 
zaxiralarni boshqarish departamenti 
b o s h q a r m a  b o s h l i g ‘ i  B o b u r 
Salohiddinovning so‘zlariga ko‘ra, 
O‘zbekiston oltin ishlab chiqarish 
bo ‘y icha  dunyodag i  ye takch i 
davlatlardan biridir. Shunga mos 
ravishda bu qimmatbaho metall 
xalqaro zaxiralarimizning 80 foizdan 
ortig‘ini tashkil etadi. Markaziy bank 
olti yildirki Jahon bankining xalqaro 
zaxiralarni boshqarish bo‘yicha 
maslahat dasturida doimiy ishtirokchi. 
2024-yildan esa O‘zbekiston Markaziy 
banki AQSH G‘aznachi l ig ining 
qimmatli qog‘ozlariga investitsiya 
kiritishni boshladi. Qisqacha aytganda, 
O‘zbekiston o‘z aktivlarini strategik 
taqsimlash, investitsiya portfellarini 
diversifikatsiyalash hamda risklarni 
boshqarish borasida ham ma’lum 
bir tajribaga ega bo‘lmoqda. Bu, o‘z 
navbatida, yangi professional aloqalar 
va amaliy hamkorlikni rivojlantirish 
uchun katta imkoniyatlar eshigini 
ochadi.

Abdunabi ALIQULOV
(“Xalq so‘zi”).

Poytaxtimizda respublika Markaziy banki tashabbusi bilan 
o‘tkazilgan “IPAM Forum – 2026” – Xalqaro zaxiralarni boshqarish 
anjumanida jahondagi 35 ta tashkilotdan 77 nafar vakil, jumladan, 
Shimoliy Amerika, Yevropa mamlakatlari, Yaponiya, Singapur, 
Koreya Respublikasi, Fors ko‘rfazi va qo‘shni davlatlardan kelgan 
mutaxassislar qatnashdi.

Forum

Parlament nazorati

Oliy Majlis Senatining Sud-huquq masalalari va korrupsiyaga 
qarshi kurashish qo‘mitasi raisi Abdulhakim Eshmuratov 
Surxondaryo viloyatiga xizmat safari davomida Qiziriq tumanida 
kambag‘allikni qisqartirish, aholi bandligini ta’minlash va 
daromadlarini oshirish borasida amalga oshirilayotgan ishlar, 
bozorlarni raqamlashtirish jarayoni hamda tumandagi qurilish 
obyektlaridagi holatni o‘rgandi.

UZOQ MANZILLARDAGI 
MASALALAR YAQINDAN 

O‘RGANILDI

Dastlab senator tumanda aholi 
turmush darajasini yaxshilash, 
kambag‘allikni qisqartirish va oilalar 
daromadlarini oshirishga qaratilgan 
chora-tadbirlar bilan tanishdi.

Ta ’ k i d l a n g a n i d e k ,  a h o l i 
daromadlar in i  ko ‘pay t i r i shda, 
avvalo, doimiy va barqaror daromad 
manbalarini yaratish, ishsiz fuqarolarni 
kasb-hunarga o‘qitish, tadbirkorlik 
tashabbuslarini qo‘llab-quvvatlash 
hamda xonadonbay ishlash tizimining 
samaradorligini oshirish muhim 
ahamiyat kasb etadi.

T u m a n d a g i  b o z o r l a r n i 
raqamlasht i r ish jarayoni  ham 
ko‘rib chiqildi. Savdo jarayonlarini 
zamonaviy raqamli texnologiyalar 
asosida tashkil etish, tadbirkorlar 
uchun qulayliklarni kengaytirish, savdo 
aylanmasini hisobga olishning shaffof 
mexanizmlarini joriy etish va xizmatlar 

sifatini oshirish masalalariga alohida 
e’tibor qaratildi.

Shuningdek, Qiziriq tumanida 
olib borilayotgan qurilish ishlari ham 
o‘rganildi. Obyektlarda ishlarning 
belgilangan loyiha va me’yoriy talablar 
asosida amalga oshirilishi, ajratilgan 
mablag‘lardan maqsadli va samarali 
foydalanilishi, bino-inshootlarning 
sifatli hamda o‘z vaqtida foydalanishga 
topshirilishi masalalari ko‘rib chiqildi. 
Ayniqsa, ahol i  uchun i j t imoiy 
ahamiyatga ega bo‘lgan obyektlarda 
qurilish-montaj ishlarining sifati, mavjud 
kamchiliklarni o‘z vaqtida bartaraf etish 
va mas’ul tashkilotlarning vazifalarini 
aniq belgilash muhimligi aytildi.

O‘rganishlar yakuni bo‘yicha 
mas’ullarga belgilangan vazifalar ijrosini 
ta’minlash hamda bajarilayotgan ishlar 
samaradorligini oshirish yuzasidan 
tegishli tavsiya va ko‘rsatmalar berildi.

MILLIY YUKSALISH JOZIBASI

O‘zbekiston va Yaponiya Tashqi ishlar vazirliklari o‘rtasida 2027-2028-yillarga mo‘ljallangan Hamkorlik dasturi imzolandi.

“YASHIL” ENERGIYA – TARAQQIYOTNING 
MUSTAHKAM TAYANCHI

Oynai jahonni tomosha qilib o‘tirardim: O‘zbekiston 
Respublikasi davlat mustaqilligining o‘ttiz besh yilligiga 
bag‘ishlangan tantanali marosim manzaralari nihoyatda 
go‘zal, ruhbaxsh va serfayz edi. Bayram tantanasi hukm 
surardi.

Faxr
Birdan katta maydonga sukunat 

cho‘kdi. O‘zbekiston Respublikasi 
Prezidenti Shavkat Mirziyoyevning 
yorqin nutqi boshlandi. Butun 
vujudim quloqqa aylandi: bu 
chindan ham ajoyib va purmazmun 
nutq edi ,  Prezident imizning 
zalvar bilan talaffuz qilgan har 
bir so‘zi, salmoqli va o‘ktam 
ovozi maydondan chiqib, butun 
mamlakatga, undan nari jahonga 
tarqalar edi...

“Biz 1991-yilda xalqimizning 
xohish-irodasi va qat’iyati bilan 
o‘z davlat mustaqilligimizni 
qo‘lga kiritdik. Aslida, buyuk 
istiqlolimiz ildizlari uch ming 
yildan ziyod bo‘lgan davlatchilik 
an’analar imiz  va  qadimiy 
sivilizatsiyamiz tarixiga borib 
taqaladi”.

Nechog‘li mo‘tabar so‘zlar! Bu 
so‘zlar jaranglaganda Prezidentimiz 
qalbini qamragan kuchli hayajon, 
faxr tuyg‘usi shu lahzadayoq Vatan 
deb urib turgan million-million 
yuraklarda ham aks sado berdi!

Ona tilimizga bo‘lgan munosabat 

mustaqillik tantanalarida alohida 
ma’no kasb etdi. Bayram nutqida 
Prez ident  mustaq i l l i k  “ona 
tilimizni, unutilayotgan milliy 
qadriyatlarimizni qaytarib berdi”, 
deya ta’kidladi. “O‘zbek tili raqamli 
dunyoda ilm va texnologiya 
yaratiladigan til bo‘lishi lozim!” 
so‘zlari yangraganda o‘rnimdan 
turib, beixtiyor qarsak chalib 
yubordim! Ha, tilimiz jahonning 
nufuzli tillari qatoriga kirishi zarur, 
degan so‘z bu! 

G a p  d u n y o v i y  m a v q e g a 
chiqajak ona tilimiz – o‘zbek tili 
sha’ni-shavkati haqida ketmoqda, 
uni kim-kim, keyingi o‘n yilda 
O‘zbekiston eshiklarini dunyoga 
keng ochgan, qo‘shnilar bilan, 
nafaqat qo‘shnilar, balki dunyoning 
uzoq-yaqin ko‘p mamlakatlari 
bilan do‘stlik va hamkorlikni yo‘lga 
qo‘ygan, investitsiya siyosatida tub 
o‘zgarishlar yasagan davlatimiz 
rahbari, dunyo hamjamiyatida 
katta hurmatga sazovor davlat va 
siyosat arbobi Shavkat Mirziyoyev 
aytmoqda!

Bu g‘ururimga g‘urur qo‘shdi, 
faxru iftixorimga iftixor!..

O h , 
o n a  t i l i m ! 
Onajon til im! 
B o s h i n g g a 
t u s h g a n 
k u n l a r n i 
e s l a s a m , 
yurak qon bo‘ladi! To‘rt devorga 
qamalgan, qisindi bo‘lgan, butun 
imkoniyat yo‘llari berkilgan til eding, 
axir. Axir Mir Alisher Navoiyni 
dunyoga tanitish sening mehring, 
ardog‘ing bilan bo‘ldi-ku! Ming 
yillardan nari sening sharofating 
bi lan ona t i l imizda dunyoviy 
adabiyotimiz qanot yozdi, bo‘y 
ko‘rsatdi-ku axir!

Mustaqillikka erishganimizdan 
so ‘ng ,  AQSHning  Vash ing
ton universitetida o‘zbek tilini 
o‘rganish yozgi kurslari tashkil 
etilgan va kamina o‘n to‘rt yil 
davomida amriqolik talabalarga 
ona tilimizdan saboqlar berganim 
yodimga tushdi. Bu qutlug‘ ishning 
boshida O‘zbekistonning jonkuyar 
va sadoqatli do‘sti, mashhur 
turkshunos olima, O‘zbekiston 
Milliy universiteti faxriy doktori, 
Vashington universiteti professori 
Ilza Sirtautas xonim (1926 – 2019) 
turgan edi. Amriqolik yoshlar 
O‘zbekistonni yaxshi ko‘rishar, 
tilimizni, adabiyotimizni, tariximizni, 
qadriyatlarimizni ardoqlab o‘rganar, 
shoirlarimizning she’rlarini yoddan 

o‘qir,  lat i fa lar imizni  ayt ishib 
chaq-chaq kulardi lar,  tezroq 
jannatmonand diyorimizga kelish, 
ziyorat qilish orzusida yashardi.

2 0 2 0 - y i l d a  c h e k s i z 
g ‘urur lanadigan hodisa yuz 
berdi! O‘zbekiston Respublikasi 
Prezidenti Shavkat Mirziyoyev 
Birlashgan Millatlar Tashkiloti Bosh 
Assambleyasining 75-yubiley 
sessiyasida qatnashib, o‘zbek 
tilida yorqin nutq so‘zladi! Bu 
misli ko‘ri lmagan hodisa edi. 
O‘zbekiston tarixida, umuman, ilk 
bor yuz bergan sharafli hodisa! 
Mustaqil O‘zbekiston davlatining 
rahbari jahon minbari degulik oliy 
anjumanda Alisher Navoiy tilida 
nutq irod etishi va bu nutqning 
butun dunyoga taralishi dillarga 
ko‘tarinki ruh baxsh etdi o‘shanda! 

Turkiy davlatlar tashkilotining 
Alisher Navoiy nomidagi xalqaro 
mukofoti ta’sis etil ishida esa 
O‘zbekiston Respublikasi Prezidenti 
Shavkat Mirziyoyevning tashabbus 
ko‘rsatgani va oxir-oqibatda bu 
qutlug‘ qadam ona tilimizga katta 
hurmat namunasiga aylangani 
ko‘ngillarimizni nurlarga to‘ldirdi.

Prezident imizning bayram 
tabrigida shunday tilloga bergisiz 
so‘zlarni o‘qiymiz:

“Kelgusi o‘n yillik milliy 
yuksalish davri bo‘ladi!” 

Komil ishonch bilan aytilgan 

bu so‘zlar xuddi xalqimizning 
qalbidan otilib chiqqandek! Ha, milliy 
yuksalish davri – hammamizning 
ulug‘ orzumiz. Bunda hamma 
narsa bor, ya’ni taraqqiyot o‘zining 
yuksak cho‘qqisiga yetadi: inson 
qadrini ulug‘lash, jondan aziz ona 
tilimizni asrash va ardoqlash, buyuk 
tariximizni sevish, yosh avlod 
tarbiyasini birinchi o‘ringa qo‘yish, 
ilm-fan, madaniyatni rivojlantirish, 
xalqning turmush saviyasini yanada 
oshirish, dunyolarga chiqish... 
Barchas i  Prez iden t im izn ing 
yuqorida aytilgan “milliy yuksalish” 
so‘zlari zamirida mujassam.

Xalqning buyuk boyligi – uning 
tili hisoblanadi. Til – millatning qalbi, 
uning ruhi, uning o‘zligi.

“Inson eng avval o‘z ona tilini 
yaxshi bilsin, keyin xorijiy tilni 
o‘rgansin”, deyishadi donishmandlar.

Ti l ,  bu – adabiyot ,  tar ix, 
madaniyat, ilm-fan va qadriyat 
demakdir.

Ona tilimizning sofligi uchun 
kurash va rivojlantirish kattadan-
kichik barchamizning burchimiz. 
Buni qalblarimiz qatiga o‘chmas 
qilib yozib qo‘ymog‘imiz lozim. 
Shunda milliy yuksalish jozibasi 
yana ham yorqinroq, parvozi yana 
ham balandroq bo‘ladi.

Muhammad ALI,
O‘zbekiston xalq yozuvchisi.

Shu bois mamlakatimizda keyingi yillarda 
qayta tiklanuvchi energiya manbalarini 
rivojlantirishga ustuvor ahamiyat berilyapti. 
Pirovardida gidroenergetika tarmog‘ida amalga 
oshirilayotgan islohotlar bugun o‘zining aniq 
amaliy natijalarini ko‘rsatmoqda.

Soha oldiga qo‘yi layotgan vazifalar 
endilikda faqat yangi stansiyalar qurish 
bilan cheklanmay, mavjud gidroenergetik 
salohiyatdan to‘liq foydalanish, har bir daryo, 
soy va kanal imkoniyatlarini ishga solish, kichik 
va mikrogidroelektr stansiyalari tarmog‘ini 
kengaytirish, milliy texnologiyalarni joriy etish 
hamda xususiy investitsiyalarni jalb qilishni 
ham qamrab olayotir.

Davlatimiz rahbarining shu yil 1-maydagi 
qarori gidroenergetikani rivojlantirishning 
2032-yilgacha bo‘lgan yangi bosqichini belgilab 
berdi. Unda 2026 – 2032-yillarda umumiy 
qiymati 5,8 mlrd. dollar bo‘lgan 73 ta istiqbolli 
loyihani amalga oshirish, qo‘shimcha 3,6 
gigavatt quvvat yaratish ko‘zda tutilgan. Joriy 
yilning o‘zida 13 ta gidroelektrostansiya (GES)
ni ishga tushirish hisobiga 114 megavatt yangi 
quvvat hamda yiliga 537 mln. kilovatt-soat 
elektr energiyasi ishlab chiqarish, 254 ta ish 
o‘rni yaratish rejalashtirilgan.

Vazifalar ijrosi amalda
Keyingi yillarda gidroenergetika sohasini 

rivojlantirish bo‘yicha belgilab berilgan ulkan 
vazifalar ijrosi amalda o‘z ifodasini topmoqda. 
Bugun hududlarda ishga tushirilayotgan 
obyektlar buning yaqqol tasdig‘idir. Jumladan, 
mustaqilligimizning 35 yilligi arafasida Toshkent 
viloyatining Bo‘stonliq tumanida 20 megavatt 
quvvatga ega “Chorbog‘” shamol elektr 
stansiyasining foydalanishga topshirilishi 
bu boradagi ishlarning hayotiy natijalaridan 
biri bo‘ldi. Stansiyada har biri 5 megavatt 
quvvatga ega 4 ta zamonaviy shamol 
turbinasi o‘rnatilgan bo‘lib, obyektning yillik 
ishlab chiqarish imkoniyati 50 mln. kVt-
soatni tashkil etadi. Uning ishga tushirilishi 
tizimni diversifikatsiyalash, ekologik toza 
energiya ishlab chiqarishni ko‘paytirish hamda 
hududning “yashil” energetika salohiyatini 
oshirishga xizmat qiladi.

S u r x o n d a r y o 
– tabiiy-geografik 
joylashuvi jihatdan 
m a m l a k a t i m i z d a 
g i d r o e n e r g e t i k 
s a l o h i y a t i 
y u q o r i  b o ‘ l g a n 
hududlardan biri. 
Tog ‘ l i  manz i l la r, 
To‘polang daryo va 
uning irmoqlari, suv 
omborlari  hamda 
tez oquvchi  suv 
manbalari bu yerda 

yangi gidroenergetik quvvatlarni barpo etish 
uchun ayni muddao.

E’tiborlisi, mazkur tabiiy imkoniyatlar 
bosqichma-bosqich ishga solinmoqda. 
Jumladan, Surxondaryo viloyatida “Zarchob-
3A” mikroGESi foydalanishga topshirildi. 
Bu k ich ik  quvvat l i ,  ammo mazmun-
mohiyati jihatdan katta ahamiyatga ega 
obyektdir. Loyihaning 
u m u m i y  q u v v a t i 
0 , 5  m e g a v a t t n i 
tashkil etadi. Yangi 
i shga  t ush i r i l gan 
u s h b u  i n s h o o t 
hududning mavjud 
suv  resurs lar idan 
samarali foydalanish, 
qo‘shimcha “yashil” 
e l ek t r  ene rg i yas i 
i s h l a b  c h i q a r i s h 
salohiyatini oshiradi, 
shuningdek,  ahol i 
v a  i q t i s o d i y o t 
t a r m o q l a r i n i n g 
e n e r g i y a g a  b o ‘ l g a n  e h t i y o j i n i 
barqarorlashtiradi.

Darvoqe, ayni paytda Kishtut GESlar 
kaskadi loyihasi doirasida qurilish ishlari jadal 
sur’atlarda olib borilmoqda. Mazkur yo‘nalish 
vohaning ulkan gidroenergetik imkoniyatlarini 
kompleks o‘zlashtirish nuqtayi nazaridan 
muhim. Bu yerdagi ishlar kelgusida hududda 
yangi “yashil” quvvatlarni yaratish, elektr 
energiyasi ishlab chiqarish hajmini oshirish 
hamda iqtisodiyot tarmoqlarini ishonchli 
energiya bilan ta’minlashga katta turtki 
beradi. Ayniqsa, Prezidentimiz tomonidan 
yuqori To‘polang hududining gidroenergetik 
salohiyatiga alohida e’tibor qaratilayotgani biz 
uchun muhim dasturilamaldir. Taqdimotlarda 
To‘polang suv omboriga quyiladigan daryo 
va soylarda 42 ta kichik GES qurish orqali 
541 megavatt quvvat yaratish va yiliga 
qariyb 1,9 mlrd. kVt-soat elektr energiyasi 
ishlab chiqarish imkoniyati borligi qayd etildi. 
Demak, Surxondaryoda bugungi kun natijasi 
bilan birga, ertangi taraqqiyot uchun ulkan 
zaxira ham mavjud.

Barqaror quvvatlar manbai
Q a s h q a d a r y o  v i l o y a t i d a  h a m 

g i d r o e n e r g e t i k a  s o h a s i d a  a m a l g a 
oshirilayotgan ishlar hududning energetik 
salohiyatini ko‘tarishga qaratilgan. Viloyatning 
tog‘li hududlari, Oqsuv daryosi va uning 
gidrologik imkoniyatlari kichik va o‘rta quvvatli 
GESlar qurish uchun qulay sharoit yaratadi.

Ayni shu imkoniyat lardan samaral i 
foydalanish natijasida yaqinda Rabat GESi 
foydalanishga topshirildi. Ushbu obyektning 
umumiy o‘rnatilgan quvvati 6,2 MVt bo‘lib, 
stansiyada yiliga o‘rtacha 26,2 mln. kVt-soat 
elektr energiyasi ishlab chiqariladi. Mazkur 
ko‘rsatkich qariyb 11 mingta xonadonning 
elektr energiyasiga bo‘lgan ehtiyojini ta’minlash 
imkonini beradi. Shuningdek, ushbu GESning 
ishga tushirilishi natijasida yiliga 8 mln. kub 
metr tabiiy gaz va 6,7 ming tonna ko‘mir iqtisod 
qilinadi. Bu esa nafaqat energetika tizimining 
barqarorligini mustahkamlash, balki atmosfera 
havosiga chiqariladigan zararli chiqindilarni 
kamaytirish hamda “yashil” energetika ulushini 
oshirishda muhim ahamiyat kasb etadi.

Shu kunlarda Namanganda ham Norin 
GESlar kaskadi quri l ishi jadal davom 
et t i r i lmoqda.  Namangan v i loyat in ing 
gidroenergetik imkoniyatlari haqida gap 
ketganda, avvalo, Norin daryosi, Katta 
Farg‘ona va Katta Andijon kanallari, tog‘li 
hududlardagi tez oquvchi daryo va soylarni tilga 

olish zarur. Bu imkoniyatlarning bir qismi bugun 
amaliyotga kiritilmoqda.

Jumladan, Katta Andijon kanalidagi 
“Qo‘g‘ay-1” va “Qo‘g‘ay-2” kichik GESlari 
f o y d a l a n i s h g a  t o p s h i r i l d i .  M a z k u r 
stansiyalarning umumiy quvvati 18 MVt bo‘lib, 
yiliga o‘rtacha 132,1 mln kVt-soat elektr 
energiyasi ishlab chiqarishi hamda qariyb 53 
ming xonadon ehtiyojini ta’minlashi kutilmoqda. 
Loyiha natijasida yiliga 40 mln. kub metrgacha 
tabiiy gaz yoki 33 ming tonna ko‘mir tejaladi.

Bunday obyektlar ortida aniq maqsad – suv 
resursini iqtisodiy qiymatga aylantirish, hudud 
iqtisodiyotiga yangi energiya quvvati olib kirish va 
aholi farovonligiga xizmat qiladigan infratuzilmani 
shakllantirish maqsadi mujassam.

Prezidentimiz ishtirokida yaqinda kichik 
va mikrogidroelektr stansiyalar tarmog‘ini 
rivojlantirish bo‘yicha o‘tkazilgan taqdimot 
bu sohadagi ishlarimizni yangi bosqichga 
olib chiqishi bilan ahamiyatli bo‘ldi. Unda 
kichik hamda mikroGESlar qurilishini yanada 
jadallashtirish, xususiy sektor ishtirokini 
kengaytirish, suv xo‘jaligi obyektlarining 

energetik imkoniyatlaridan 
samaral i  foydalanish 
b o ‘ y i c h a  y a n g i 
yondashuvlar belgilandi.

Xususan,  umumiy 
quvvati 164 megavatt 
bo‘lgan 2 983 ta kichik va 
mikroGES qurish rejasi 

ko‘rib chiqildi. Shuningdek, quvvati 100 
kilovattgacha bo‘lgan mikroGESlarni loyihalash 
va qurishni soddalashtirish, 50 kilovattgacha 
bo‘lgan loyihalar uchun ayrim ekspertiza va 
nazorat tartiblarini yengillashtirish, suv xo‘jaligi 
obyektlarida o‘z ehtiyojlari uchun kichik va 
mikroGESlarni auksionsiz qurish imkoniyatlarini 
yaratish bo‘yicha vazifalar belgilandi.

Bu esa hududlar uchun juda katta imkoniyat. 
Chunki O‘zbekistonda energetik salohiyat faqat 
yirik daryolar bilan cheklanmaydi. Har bir kanal, 
har bir soy, har bir suv inshootida ham muayyan 
energetik imkoniyat mavjud. Endigi vazifa ana 
shu imkoniyatlarni aniqlash, iqtisodiy jihatdan 
samarali loyihalarga aylantirish va tadbirkorlarni 
bu jarayonga keng jalb etishdan iboratdir.

Milliy texnologiya va istiqbolli 
loyihalar

Yangi gidroenergetika loyihalarining yana 
bir muhim jihati – ularning milliy iqtisodiyot va 
sanoat bilan bog‘liqligi. Bu yo‘nalishda bizda 
yaxshi tajriba mavjud. Jumladan, Norin GESlar 
kaskadining birinchi bosqichi “milliy loyiha” 
modeli asosida amalga oshirilgani buning 
yorqin namunasidir.

Shu b i lan  b i rga,  mamlakat imizda 
gidroagregat hamda texnologik uskunalar 
ish lab chiqar ishga ix t isoslasht i r i lgan 
“UzHydroPower ”  zavod in ing  tashk i l 
etilgani soha uchun zarur texnologiyalarni 
mahal l iy lasht i r ishga yangi  imkoniyat 
yaratmoqda. Albatta, bu jarayonni kelajakda 
yanada chuqurlashtirishimiz, takomillashtirib 
borishimiz zarur. Buni bugungi shiddatli 
davrning o‘zi talab qilyapti.

Negaki, energetik mustaqillik faqat elektr 
energiyasini o‘zimizda ishlab chiqarish 
emas. Zamonaviy stansiyalarni loyihalash, 
uskunalar ishlab chiqarish, montaj qilish, 
boshqarish hamda ularga xizmat ko‘rsatish 
bo‘yicha milliy salohiyatni shakllantirish ham 
shunchalik muhim sanaladi. Shundagina 
“yashil” energetika mamlakatimizda nafaqat 
energiya ishlab chiqarish manbai, balki 
salohiyatli sanoat, ko‘lamdor texnologiya va 
yangi kasblarni yaratuvchi drayverga aylanadi.

Energetikadagi har bir yangi megavatt – 
iqtisodiyotdagi kuchli imkoniyat degani. Har 
bir yangi kilovatt-soat – xalq farovonligi uchun 
qo‘shimcha resurs bo‘lsa, har bir “yashil” 
energiya obyekti – kelajak avlodlar uchun 
toza muhit hamda barqaror taraqqiyotga 
qo‘yilgan qadamdir. Shu ma’noda, bugun 
mamlakatimizda barpo etilayotgan GESlar, 
shamol va boshqa qayta tiklanuvchi energiya 
obyektlari bugungi ehtiyojlarimizni ta’minlash 
barobarida, Yangi O‘zbekistonning energiya 
xavfsizligi, iqtisodiy barqarorligi va “yashil” 
kelajagining mustahkam poydevorini yaratadi.

Islom ABDURAHMONOV,
“O‘zbekgidroenergo” AJ 

boshqaruvi raisi.

6 million  dollarlik
loyiha

Uchko‘prik tumanining sanoat salohiyati o‘sishida 
“Qo‘qon” erkin iqtisodiy zonasi muhim drayver bo‘lib 
xizmat qilmoqda.
Yaqinda ushbu hududda “Jiuhui Energy Rabee” mas’uliyati 

cheklangan jamiyati tomonidan mamlakatimiz avtomobilsozligi 
uchun akkumulyatorlar ishlab chiqarish yo‘lga qo‘yildi. Yangi 
loyiha doirasida qariyb 6 mln. dollar investitsiya kiritilib, 70 dan 
ortiq yuqori daromadli ish o‘rinlari yaratildi.

– Bu yerda eng zamonaviy texnologik uskunalar o‘rnatilgan, 
ishlab chiqarish jarayoni ham jahon andozalari darajasida 
tashkil etiladi, – deydi investor Fu Ven Yun. – O‘z navbatida, 
mahalliy mutaxassislar malaka oshirish uchun muntazam 
ravishda xorijiy davlatlarga jo‘natiladi. Maqsad – xalqaro sifat 
me’yorlariga mos hamda ekologik jihatdan bezarar mahsulot 
ishlab chiqarish.

Ayni paytda korxonaning birinchi bosqichi ishga tushirilib, 
ikkinchi bosqichi ijrosiga kirishildi. Bu faoliyat ko‘lami va ishlab 
chiqarish salmog‘ini yanada oshirish imkonini beradi.

Aytish joizki, bundan o‘n yil avval Farg‘ona viloyatiga yillik 
investitsiya kiritish hajmi o‘rtacha 22 mln. dollarni tashkil 
etgan bo‘lsa, joriy yilning birinchi yarmida viloyatda 2,7 mlrd. 
dollarlik investitsiya o‘zlashtirildi. Yil yakuniga qadar mazkur 
ko‘rsatkichni 4 mlrd. dollardan oshirish maqsad qilingan. 

Botir MADIYOROV
(“Xalq so‘zi”).

TAFSILOTLAR
xabarlarYANGILIKLAR

To‘raqo‘rg‘ondan  – 
yevropa bozorlariga

Dehqonchilik va bog‘dorchilikda o‘ziga xos 
maktab yaratgan, tomorqachilikning hadisini olgan 
to‘raqo‘rg‘onliklar xurmo yetishtirishda ham yaxshi 
natijalarga erishmoqda. Tumandagi 64 ta mahallaning 
48 tasida aholi o‘z bog‘ va tomorqalarida ushbu 
meva ortidan qo‘shimcha daromad olyapti. Zero, 
To‘raqo‘rg‘on xurmolari tashqi bozorlarda ham 
xaridorgir.

Xususan, Kalvak mahallasi aholisi bu borada namuna 
ko‘rsatmoqda: mingdan ziyod oilalarning deyarli barchasi o‘z 
tomorqasi yoki bog‘ini xurmozorga aylantirgan. Olinayotgan 
hosilning katta qismi, yiliga o‘rtacha 200 tonna meva Rossiya, 
Qozog‘iston va Yevropa bozorlariga eksport qilinadi.

– Har bir oila pishiqchilik mavsumida 30 mln.dan 100 mln. 
so‘mgacha daromad qilyapti, – deydi “Kalvak” MFYdagi hokim 
yordamchisi Akmaljon Komiljonov. – Shu kunlarda qabul 
shoxobchalarida ish qizg‘in. Xurmo terib olinib, xaridorlarga 
yetkazilyapti. Eng muhimi, xurmochilik tufayli mahalladagi ikki 
yuzdan ziyod kishilar doimiy, yana 500 nafar fuqaro mavsumiy 
ish bilan ta’minlangan.

– Oilamizning besh a’zosi ham bog‘dorchilik bilan 
shug‘ullanadi, – deydi Olimjon Zaylobiddinov. – Gilos va uzum 
avvaldan asosiy daromad manbaimiz bo‘lib kelgan. Keyingi 
yillarda xurmo yetishtirishni ham yo‘lga qo‘ydik. Bu mavsumda 
xurmodan 100 mln. so‘m daromad olishni mo‘ljallayapmiz. 
Hosilning barchasi eksportga yo‘naltiriladi.

Akramjon SATTOROV
(“Xalq so‘zi”).

«jizzax» brendiga asos 
solindi

Jizzaxlik muhandislar tomonidan “Jizzax” brendi 
ostida g‘o‘za qator orasiga g‘alla ekadigan yangi 
texnologik mexanizm (seyalka) yaratildi. Uning 
imkoniyatlari va samaradorligi Mirzacho‘l tumanida 
o‘tkazilgan taqdimotda yaqqol namoyon bo‘ldi.  
– Bugungi kun qishloq xo‘jaligi bizdan har bir qarich yer, 

vaqt va resurslarni yuqori darajada tejashni talab qilmoqda, 
– deydi Qishloq xo‘jaligi vaziri Ibrohim Abdurahmonov. – 
Mahalliy sharoitga moslashtirilgan ushbu resurstejamkor 
texnika dehqonlarimiz uchun haqiqiy yengillik bo‘ladi. Sinovlarni 
muvaffaqiyatli yakunlab, uning ishlab chiqarish ko‘lamini tezroq 
kengaytirish va barcha hududlarga keng joriy etishimiz lozim.

Odatda, g‘o‘zapoyani maydalash va g‘alla ekish uchun dalaga 
texnikani bir necha bor kiritishga to‘g‘ri keladi. Bu ortiqcha yonilg‘i 
va vaqt sarfini talab qiladi. Yangi ishlanma esa ikki jarayonni bir 
vaqtning o‘zida amalga oshiradi. U g‘o‘zapoyani maydalaydi, 
hosil bo‘lgan o‘simlik qoldiqlarini dala bo‘ylab bir tekis sochadi va 
urug‘ni belgilangan me’yorda yerga qadaydi. Bundan tashqari, 
tuproq eroziyasi hamda yer jipslashishining oldi olinadi. Namlikni 
saqlab, tuproq unumdorligini tabiiy ravishda oshiradi. Maxsus 
konstruksiya urug‘ning bir maromda va tekis unib chiqishini 
ta’minlaydi.

Yangi texnologik mexanizmni keng joriy qilish maqsadida 
“Jizzax” brendi ostida seriyali ishlab chiqarish yo‘lga qo‘yiladi. 
Zamonaviy seyalkalar xaridorlarga ikki xil – ochiq maydonlar 
hamda plyonka ostida ekishga mo‘ljallangan variantlarda taqdim 
etiladi.

Tolibjon ERGASHEV
(“Xalq so‘zi”).

Bugun dunyoda energetika xavfsizligi masalasi iqtisodiy taraqqiyot, sanoat 
raqobatbardoshligi va aholi farovonligini ta’minlashning eng muhim omillaridan 
biriga aylanib bormoqda. Aholi soni hamda iqtisodiy faollikning o‘sishi elektr 
energiyasiga bo‘lgan talabni muttasil oshirayotgan bir sharoitda energiya ishlab 
chiqarishning yangi, ishonchli va ekologik toza manbalarini yaratish tobora dolzarb 
ahamiyat kasb etayotir.

Ko‘z o‘ngimizdagi o‘zgarishlar

Xalq so‘zi4
KREDITDAN – BILIMLAR SARIKREDITDAN – BILIMLAR SARI

Qishloq xo‘jaligining O‘zbekiston uchun 
ahamiyatini statistikadagi raqamlar to‘liq aks 
ettirmaydi. Oziq-ovqat ta’minoti, hududlardagi 
bandlik, qayta ishlash sanoatining xomashyo 
ta’minoti, eksport va ichki bozor barqarorligi 
aynan shu soha ravnaqi bilan bog‘liq. Bu 
borada “O‘zbekiston – 2030” strategiyasi 
yuksak marralarni ko‘zlagani bilan e’tirofga 
loyiq. E’tibor bering, ushbu strategiyaga 
ko‘ra, har gektardan olinadigan o‘rtacha 
daromadni 5 ming dollarga, eksportni yiliga 
10 mlrd. dollarga, sohaga investitsiyalarni 
15 mlrd. dollarga yetkazish ko‘zda tutilgan. 
Paxta hosildorligini gektaridan 45 – 50 
sentnerga, g‘allanikini 80 – 85 sentnerga 
chiqarish, suv tejovchi texnologiyalarni yana 
300 ming gektarga joriy etish va qishloq 
xo‘jaligi mahsulotlarini qayta ishlash ulushini 
25 foizdan ziyodga oshirish maqsad qilingan.

Bunga kreditni ko‘paytirish bilan erishib 
bo‘lmaydi. Moliyaviy jihatdan barqaror 
xo‘jalik – ko‘proq kredit olgan xo‘jalik emas, 
balki agrotexnika tadbirlarini o‘z vaqtida 
o‘tkazadigan, noqulay mavsumni yengib 
o‘tadigan, majburiyatini bajarib, rivojlanish 
uchun mablag‘ saqlay oladigan xo‘jalikdir. 
Shuning uchun 2030-yilgacha davlat, banklar 
va ishlab chiqaruvchilar berilgan pul hajmi 
hisobidan natija bahosiga o‘tishi kerak.

Dala maromi bilan 
hamohang

Qishloq xo‘jaligida pul va hosil turli 
taqvim bo‘yicha yashaydi. Urug‘lik, o‘g‘it, 
yonilg‘i, suv, o‘simliklarni himoya qilish va 
mehnat haqi mahsulot sotilishidan ancha 

oldin to‘lanadi. Birgina yomg‘ir, sug‘orishning 
kechikishi, narxning keskin o‘zgarishi yoki 
logistikadagi uzilish puxta hisoblangan 
jadvalni izdan chiqarishi mumkin. Kredit 
to‘lovi hosil pishishidan yoki bog‘ to‘laqonli 
meva berishidan oldin kelsa, hatto rentabelli 
xo‘jalik ham zaif bo‘lib qoladi.

Bundan oddiy, lekin prinsipial xulosa 
kelib chiqadi: moliyaviy mahsulot biologik 
va ishlab chiqarish sikliga mos bo‘lishi 
shart. Mavsumiy ishlarga – qisqa muddatli 
aylanma kredit, intensiv bog‘ yoki tokzorga – 
imtiyozli davrli uzoq muddatli moliyalashtirish, 
sovitkich, saralash liniyasi va qayta ishlash 
korxonasiga – kelgusi tushumga bog‘langan 
investitsiya krediti, eksportyorga – savdo 
moliyasi va shartnoma sug‘urtasi, iqlim xatari 
yuqori hududdagi xo‘jalikka – arzon sug‘urta 
himoyasi kerak.

Bunday tabaqalashtirish amalda shakl
lanmoqda. Intensiv bog‘lar barpo etishga 
3 yillik imtiyozli davrga ega 7 yillik, 14 
foizli kreditlar nazarda tutilgan. 2026-yilda 
chorvachilik loyihalariga 157 mln. dollar jalb 
qilingan resurs yo‘naltirilishi, kreditlar 10 
yilgacha muddatga, asosiy qarz bo‘yicha 3 
yillik kechiktirish bilan berilishi mo‘ljallangan. 
Saqlash, qadoqlash va eksportga alohida 
kompensatsiya choralari joriy etilmoqda. Bu 
qarorlarning iqtisodiy ma’nosi – muddatni 
cho‘zishda emas, to‘lovni loyiha daromad 
bera boshlaydigan paytga moslashtirishda.

Bank krediti bilan yonma-yon faktoring, 
forvard shartnomalar, ombor guvohnomalari, 
agrar tilxatlar, lizing, kafolatlar va kooperativ 
moliyalashtirish ham rivojlanishi zarur. 
Vositalar tanlovi qanchalik keng bo‘lsa, har 
bir ishlab chiqarish masalasi yangi qarz bilan 
hal etilishi xavfi shunchalik kam bo‘ladi.

E’tibor bering: o‘tgan yilda paxtachilik va 
g‘allachilikka, texnika xaridiga hamda suv 
tejovchi texnologiyalarni joriy etishga 29 
trln. so‘m yo‘naltirildi, yana 2,35 trln. so‘mni 
subsidiyalar tashkil qildi. Joriy yilda paxta 
hamda g‘alla hosili, subsidiyalar va boshqa 
agrar xarajatlarga 34 trln. so‘mdan ziyod 
mablag‘ nazarda tutilgan. Ko‘lam nihoyatda 
salmoqli. Endi uning samaradorligi faqat 
mablag‘ o‘zlashtirilishi bilan emas, xo‘jaliklar 
qanchalik mustaqil bo‘lib borayotgani bilan 
ham belgilanishi kerak.

Bu borada paxta qiymatining 10 foizini 
subsidiyalash mexanizmi katta rag‘bat bo‘ldi. 
U 3 430 ta fermer xo‘jaligi va klasterga 
151 ming gektarda mahsulot yetishtirishni 
o‘z mablag‘i hisobidan moliyalashtirish 
hamda rasmiy baholarga ko‘ra 1,9 trln. so‘m 
moliyaviy resurs tejash imkonini berdi. Yana 
bir ko‘mak, imtiyozli kreditni muddatidan 
oldin qaytargan ishlab chiqaruvchilarga 
4 foiz punkti miqdorida kompensatsiya: 
9 mingdan ortiq xo‘jaliklar 2,5 trln. so‘m 
qaytardi. Bu hollarda qo‘llov qarz olish faktini 
emas, mas’uliyat va o‘z kapitali ishtirokini 
taqdirlaydi.

Keyingi qadam – o‘tgan qarzlarnigina 
emas, loyihaning kelgusi hayotiyligini ham 
hisobga oladigan kredit reytingi. “A” toifadagi 
xo‘jaliklar uchun stavkani 2 foiz punktiga, 
“B” toifa uchun 1 foiz punktiga pasaytirish 
taklif etilmoqda. Biroq 93 ming nafardan ortiq 
fermerlarning reytingi uzoq kredit tarixiga 
ega bo‘lmagan kichik xo‘jalik uchun yopiq 
eshikka aylanmasligi lozim. Unda biznes-reja 
sifati, agrotexnologik xarita, suvga kirishuv, 
xaridor bilan shartnoma, sug‘urta, o‘z 
sarmoyasi va real pul oqimi ko‘rinishi kerak. 
Qaror izohlanadigan, xato ma’lumot esa tez 
tuzatiladigan bo‘lishi shart.

Shu ma’noda, 2025-yil aprelda qishloq 
xo‘jaligi tavakkalchiliklarini sug‘urtalash 
to‘g‘risidagi qonunning qabul qilinishi 
ayni muddao bo‘ldi. 2026-yildan g‘o‘za, 
g‘alla va issiqxona xo‘jaligi mahsulotlarini 
ixtiyoriy sug‘urtalash rivojlantirilmoqda, 
bunda sug‘urta mukofotining 50 foizini 
byudjetdan qoplash ko‘zda tutilgan. Bu 
zararni kechikib qoplashdan xatarni ishlab 
chiqaruvchi, sug‘urtalovchi va davlat o‘rtasida 
oldindan taqsimlashga o‘tishdir. Ammo polis 

qurg‘oqchilik, suv tanqisligi, sovuq urishi, 
do‘l, jazirama hamda o‘simlik va hayvon 
kasalliklari aniq baholangandagina va to‘lov 
o‘z vaqtida amalga oshirilgandagina ma’noga 
ega bo‘ladi. Ommaviy tabiiy xatarlar uchun 
qayta sug‘urtalash, meteorologik va sun’iy 
yo‘ldosh ma’lumotlari, ayrim hollarda – to‘lov 
oldindan belgilangan ko‘rsatkich bo‘yicha 
ishga tushadigan indeksli mahsulotlar zarur.

Agrar fanining yangi 
maqomi

Joriy yilda soha yangi institutsional 

tayanchga ega bo‘ldi. Prezidentimizning 
tegishli farmoni bilan Qishloq xo‘jaligida 
bilim va innovatsiyalar milliy markazi 
negiz ida Qishloq xo‘ ja l ig i  vaz i r l ig i 
huzuridagi O‘zbekiston qishloq xo‘jaligi 
fanlari akademiyasi tashkil qilindi. Bu 
shunchaki lavha almashuvi emas. Akademiya 
fundamental va amaliy tadqiqotlarni 
belgilaydigan hamda muvofiqlashtiradigan, 
uzoq va qisqa muddatl i  dasturlarni 
shakllantiradigan, yerga va agrosanoat 
majmuiga daxldor qarorlarning i lmiy 
ekspertizasida ishtirok etadigan davlat ilmiy 
muassasasi maqomini oldi.

Uning tizimiga soha ilmiy tashkilotlari 
o‘tkazilmoqda, Respublika agroxizmatlar 
markazi esa texnologiyalar va ishlanmalarni 
ishlab chiqarishda qo‘llashni ta’minlashi 
kerak. Ishlab chiqaruvchi, tadbirkor 
va tadqiqotchi yechimni real sharoitda 
birgalikda sinaydigan “Living Lab” – “jonli 

laboratoriyalar” loyihalari ko‘zda tutilgan. Aka
demiyaning ilmiy va innovatsion loyihalariga 
davlat ko‘magi yiliga qo‘shimcha 50 mlrd. 
so‘mgacha yetishi mumkin.

Bilim daladagi natijaga aylanganda 
o‘zini oqlaydi. Ilmning amaliy kuchini yaqqol 
ko‘rsatuvchi misol – paxtachilik. O‘zbek, rus 
va ingliz tillarida yagona to‘plam sifatida 
nashr etilayotgan “Paxtachilikda yuqori 
hosildorlik sari: har bir fermer bajarishi 
shart bo‘lgan 8 qonun” metodik qo‘llanmasi 
ayni shu maqsadga xizmat qiladi. Bunda 
qonun deganda, huquqiy hujjat emas, 

e’tibordan chetda qolsa, oqibati hosilda 
darhol seziladigan asosiy agrotexnika 
qoidalari nazarda tutiladi.

Qo‘llanma g‘oyasi sodda va teran: yaxshi 
nav va kuchli genetika – imkoniyat, uni 
hosilga aylantiradigan narsa esa texnologiya 
intizomi. Smartfonning quvvati qanchalik 
yuqori bo‘lmasin, kerakli dasturlarsiz 
imkoniyati to‘liq ochilmaganidek, navning 
salohiyati ham suv, ozuqa, nur, harorat va 
parvarish orqali yuzaga chiqadi. Sakkiz 
qonuniyatning mohiyati ham shunda. Sakkiz 
qoida alohida olinganda oddiy tuyuladi, biroq 
ular birgalikda qo‘llanganda navning genetik 
imkoniyati real hosilga, fermer mehnati 
daromadga, ilm esa daladagi natijaga 
aylanadi. Bu davlat ko‘magi, fermer manfaati 
va fan hamkorligida shakllanayotgan yangi 
paxtachilik madaniyatining o‘zagidir.

Ta’kidlash joizki, ta’lim, fan va ishlab 
chiqarish – yagona zanjir hisoblanadi. Shu 

Agrar sohaning moliyaviy barqarorligi bankdan olingan mablag‘ 
miqdori bilan emas, bilim, texnologiya va oqilona qarorlarning daladagi 
natijasi bilan o‘lchanadi. Chunki qishloq xo‘jaligi yer, suv va inson 
mehnatidan boshlanadi.

Shu bois mamlakatimizda agrar tarmoqda amalga oshirilayotgan 
o‘zgarishlar ko‘lami yil sayin kengaymoqda. Ayniqsa, Prezidentimiz tashabbusi 
bilan tasdiqlangan Qishloq xo‘jaligini rivojlantirishning 2020 – 2030-yillarga 
mo‘ljallangan strategiyasi resurslarni ma’muriy taqsimlashdan bozor 
mexanizmlariga o‘tkazish, raqobat muhitini yaratish, oziq-ovqat xavfsizligi, yer 
va suvdan oqilona foydalanish kabi munosabatlarda tub burilish yasadi.

Tahlil
E’tibor bering: o‘tgan yilda paxtachilik va 

g‘allachilikka, texnika xaridiga hamda suv tejovchi 
texnologiyalarni joriy etishga 29 trln. so‘m yo‘naltirildi, 
yana 2,35 trln. so‘mni subsidiyalar tashkil qildi. Joriy 
yilda paxta hamda g‘alla hosili, subsidiyalar va boshqa 
agrar xarajatlarga 34 trln. so‘mdan ziyod mablag‘ 
nazarda tutilgan. Ko‘lam nihoyatda salmoqli. Endi uning 
samaradorligi faqat mablag‘ o‘zlashtirilishi bilan emas, 
xo‘jaliklar qanchalik mustaqil bo‘lib borayotgani bilan 
ham belgilanishi kerak.

2026-yil 15-noyabrdan Sog‘liqni saqlash vazirligi tizimidagi “Tibbiy ta’limda o‘quv resurslarini yaratish va rivojlantirish markazi”
davlat muassasasi faoliyati tugatilib, davlat muassasasi shaklidagi “Uzluksiz kasbiy rivojlanish markazi” tashkil etiladi.

M u s t a q i l l i k n i n g  d a s t l a b k i  h u q u q i y 
hujjatlaridayoq fuqarolarning istalgan dinga e’tiqod 
qilish yoki hech qaysi dinga e’tiqod qilmaslik 
huquqi, ularning dinga munosabatidan qat’i nazar, 
qonun oldida tengligi mustahkamlandi. Shu bilan 
birga, diniy qadriyatlarni tiklash faqat e’tiqod 
erkinligini ta’minlash masalasi sifatida emas, balki 
milliy o‘zlikni anglash va ma’naviy tiklanishning 
muhim omili deb ham qaraldi. Din davlat mafkurasi 
sifatida emas, balki fuqarolarning vijdon va e’tiqod 
erkinligi doirasidagi ijtimoiy-ma’naviy hodisa 
o‘laroq qayta baholandi.

Bu borada eng muhim jihat – diniy e’tiqod 
erkinligi bilan dunyoviy davlat tamoyilining 
uyg‘unl ig ini  ta ’minlashdir.  Chunki  diniy 
qadriyatlarni tiklash, milliy o‘zlik va ma’naviyatni 
mustahkamlash bilan bir qatorda, turli buzg‘unchi 
g‘oyalarning oldini olish ham davlat va jamiyat 
oldidagi muhim vazifalardan biri.

Shu tariqa O‘zbekistonning diniy sohadagi 
siyosiy-huquqiy yondashuvi din erkinligini 
tan olish, dinning davlatdan ajratilganligi, 
fuqarolarning vijdon erkinligini kafolatlash va 
ijtimoiy barqarorlikni ta’minlash tamoyillariga 
asoslandi. Bu tamoyillar O‘zbekiston Respublikasi 
Konstitutsiyasida hamda vijdon erkinligini 
ta’minlash va diniy sohadagi davlat siyosatiga oid 
huquqiy hujjatlarda o‘z ifodasini topgan.

Bugungi kunda O‘zbekistonda millatlararo 
totuvlik va diniy bag‘rikenglikni ta’minlashga 
alohida e’tibor qaratilmoqda. Bu boradagi 
siyosat turli din vakillari o‘rtasidagi o‘zaro 
hurmat, hamkorlik, birdamlik va hamjihatlikni 
m u s t a h k a m l a s h g a  x i z m a t  q i l y a p t i . 
Mamlakatimizda 130 dan ortiq millat va elatlar, 

Bu safar turnir sportning 43 turi va 71 ta yo‘nalish 
bo‘yicha o‘tkazilib, unda atletlar 469 ta bahsda jami 
1 407 ta medal uchun raqobatlashadi. To‘rt yillikning 
eng nufuzli o‘yinlarida O‘zbekiston delegatsiyasi 42 tur 
bo‘yicha bahslarga kiradi. Shundan 36 tasi olimpiya, 6 
tasi noolimpiya sport turlaridir. Milliy terma jamoalarimiz 
tarkibida 396 nafar vakil – 224 erkak va 172 ayol 
mamlakatimiz sharafini himoya qiladi.

Sportchilarimiz sohil voleyboli, voleybol, yelkanli sport, 
skvosh va MMA bo‘yicha Osiyo o‘yinlarida ilk bor ishtirok 
etadi. Shuningdek, musobaqalar davomida kamondan 
otish, chim ustida xokkey, tennis, serfing, triatlon va 
skvosh bo‘yicha “Los-Anjeles – 2028” yozgi Olimpiya 
o‘yinlariga yo‘llanmalar uchun bahslar ham bo‘lib o‘tadi.

Ochilish marosimi “Harmonic heart beat” – “Uyg‘un 
yurak urishi” bosh g‘oyasi asosida o‘tkazildi. Unda turli 
mamlakatlar sportchilarining his-tuyg‘ulari va intilishlari 
sport maydonida birlashishi ramziy tarzda namoyish 
qilindi.

Osiyo o‘yinlarining muhim qismlaridan biri ishtirokchi 
mamlakatlar sport delegatsiyalarining paradi bo‘ldi. 
Unda O‘zbekiston Respublikasi Davlat bayrog‘ini 
mashhur sportchilarimiz –

 boks bo‘yicha jahon chempioni To‘rabek Habibullayev 
hamda qilichbozlik bo‘yicha “Xanchjou – 2022” yozgi 
Osiyo o‘yinlari chempioni Guliston Perdebayeva stadionga 
olib kirdi. Ularning ortidan nufuzli xalqaro musobaqalarda 
Vatanimiz dovrug‘ini dunyoga yoyayotgan Olimpiya va 
jahon chempionlari, qit’ada tengsiz bo‘lgan sportchilarimiz 
stadionga kirib keldi.

Bugundan boshlanadigan bahslarda sportchilarimizga 
omad va ulkan muvaffaqiyatlar tilaymiz.

Sunnatilla ISLOMOV
(“Xalq so‘zi”).

16 ta diniy konfessiya vakillari tinch-totuv va 
ahil yashab kelmoqda. Milliy madaniyatlarni 
rivojlantirish va millatlararo munosabatlarni 
yanada uyg‘unlashtirish maqsadida 157 ta 
milliy-madaniy markaz va 46 ta do‘stlik jamiyati 
faoliyat ko‘rsatyapti. Ularning faoliyati ko‘p millatli 
yagona xalq tuyg‘usini mustahkamlash, turli millat 
vakillarining madaniy merosi va an’analarini 
asrab-avaylash hamda o‘zaro hurmat muhitini 
rivojlantirishda muhim o‘rin tutadi.

Mustaqilligimizning 35 yilligi munosabati 
bilan ilgari surilgan “Yagona Vatan, yagona 
xalq bo‘lib, yangi hayot va kelajak yarataylik!” 
degan g‘oya ham elimizning birdamligi, tinchlikni 
qadrlashi va kelajak avlodni bag‘rikenglik ruhida 
tarbiyalashga bo‘lgan intilishini ifodalaydi. Turli 
millat va din vakillarining bir maqsad yo‘lida 
birlashishi, o‘zaro hurmat va hamjihatlik muhitida 
yashashi mamlakatimiz taraqqiyotining asosiy 
tayanchlaridandir.

Mustaqillik yillarida uzoq vaqt qarovsiz 
qolgan, ayrimlari esa xarobaga aylangan 
muqaddas qadamjolar davlat himoyasiga 
olinib, obodonlashtirildi. Bugun ular nafaqat 
ziyorat maskani, balki tariximiz, ilmiy-ma’naviy 
merosimizni keng targ‘ib etuvchi muhim turizm 
obyektlariga aylanmoqda. Buyuk muhaddislar 
Imom Buxoriy, Imom Termiziy, Imom Dorimiy, ulug‘ 
mutakallimlar Imom Moturidiy va Abu Muin an-
Nasafiy, buyuk faqihlar Burhoniddin Marg‘inoniy 
va Abu Bakr Qaffol Shoshiy, tasavvuf peshvolari 
Abduxoliq G‘ijduvoniy, Bahouddin Naqshband, 
Xo‘ja Ahrori Valiy kabi ulug‘ allomalar nomi bilan 
bog‘liq qadamjolar yangicha qiyofa kasb etmoqda. 

Bu  haqda  gap  ke tganda ,  avva lo , 
O‘zbekistondagi Islom sivilizatsiyasi markazi va 
Samarqanddagi Imom Buxoriy majmuasi kabi yirik 

loyihalarni aytib o‘tish maqsadga muvofiq. Zero, 
bu maskanlar ajdodlarimizning ilmiy va ma’naviy 
merosini o‘rganish, uni yosh avlodga yetkazish 
va jahon hamjamiyatiga keng targ‘ib etish uchun 
muhim ilmiy-ma’rifiy maydon bo‘lib xizmat qiladi.

O‘zbekistonning diniy bag‘rikenglik, ma’rifat 
va tinchlikni ta’minlash borasidagi tashabbuslari 
xalqaro miqyosda ham e’tirof etilmoqda. 
Xususan, 2017-yil 19-sentyabr kuni BMT Bosh 
Assambleyasining 72-sessiyasida Prezidentimiz 
Shavkat Mirziyoyev tomonidan ilgari surilgan 
tashabbusning amaliy ifodasi sifatida 2018-yilda 
BMT Bosh Assambleyasining yalpi sessiyasida 
“Ma’rifat va diniy bag‘rikenglik” rezolyutsiyasi 
qabul qilindi. Mazkur hujjatning asosiy maqsadlari 
qatorida bag‘rikenglik va o‘zaro hurmatni 
mustahkamlash, diniy erkinlikni ta’minlash, turli 
millat va din vakillarining huquqlarini himoya qilish 
kabi muhim vazifalar belgilangan.

Bugungi murakkab geosiyosiy sharoitda 
bunday tashabbuslarning ahamiyati  har 
qachongidan-da yuqori. Dunyoning ayrim 
hududlarida millatlararo va dinlararo ziddiyatlar, 
radikalizm, diniy murosasizlik va buzg‘unchi 
g‘oyalar kuchayib borayotgan bir paytda 
tinchlik, o‘zaro hurmat va bag‘rikenglikni mus
tahkamlash butun insoniyat uchun dolzarb 
vazifaga aylanmoqda. Ayniqsa, ijtimoiy tarmoqlar 
orqali tarqatilayotgan yolg‘on axborot, turli 
manipulyativ materiallar va buzg‘unchi targ‘ibot 
materiallari yoshlarning dunyoqarashiga salbiy 
ta’sir ko‘rsatishi mumkin. Shu bois jamiyatdagi 
ijtimoiy-ma’naviy muhitni yanada sog‘lomlashtirish, 
tinchlik va barqarorlikni mustahkamlash, yoshlar 
o‘rtasida ma’rifiy-tarbiyaviy ishlar samaradorligini 
kuchaytirish maqsadida tizimli targ‘ibot ishlari olib 
borilmoqda.

Respublika, viloyat, tuman va shahar, 
mahalla darajasida faoliyat yuritayotgan targ‘ibot 
guruhlari milliy va diniy qadriyatlarni asrab-
avaylash, urf-odat va an’analarni rivojlantirish, 
bag‘rikenglik va hamjihatlikni mustahkamlashga 
ko‘maklashmoqda.

Jamiyatning ma’naviy muhitini sog‘lom
lashtirishda xotin-qizlarning o‘rni beqiyos. Shu bois 
hududlarda ular bilan tizimli suhbatlar, ma’naviy-

ma’rifiy uchrashuvlar va targ‘ibot tadbirlari tashkil 
etilmoqda. Ularda oilada farzandlarni milliy va 
umuminsoniy qadriyatlar ruhida tarbiyalash, 
turli yot g‘oyalardan asrash, oilaviy muhitni 
mustahkamlash masalalariga alohida e’tibor 
qaratilyapti.

So‘nggi uch yil davomida xotin-qizlar o‘rtasida 
diniy-ma’rifiy sohadagi islohotlarni keng targ‘ib 
qilish, ijtimoiy-ma’naviy muhitni sog‘lomlashtirish, 
milliy va diniy qadriyatlarni uyg‘unlashtirish 
hamda sog‘lom dunyoqarashni shakllantirishga 
qaratilgan manzilli tadbirlarda 600 mingdan 
ziyod xotin-qizlar ishtirok etdi. Targ‘ibot guruhi 
a’zolari va otinoyilarning diniy-ma’rifiy bilimlarini 
muntazam oshirib borish maqsadida maxsus 
o‘quvlar tashkil qilinib, ular metodik materiallar 
bilan ta’minlanmoqda.

2025-yil 17-18-iyul kunlari Jizzax viloyatida, 
20-21-noyabr kunlari Qashqadaryo viloyatida, 
2026-yil 4-5-avgust kunlari esa Andijon viloyatida 
Respublika targ‘ibotchilar forumi o‘tkazildi. 
Shuningdek, xotin-qizlar o‘rtasida mafkuraviy 
immunitetni mustahkamlash va turli salbiy 
ta’sirlarga qarshi barqaror muhit yaratish 
maqsadida islomshunoslik, dinshunoslik va 
psixologiya yo‘nalishlarida faoliyat yuritayotgan 
malakali mutaxassislar ishtirokida diniy-ma’rifiy 
sohaga oid dolzarb mavzularda 200 dan ziyod 
medialoyihalar – podkast, videorolik va boshqa 
kontentlar tayyorlandi. Bu kabi loyihalar zamonaviy 
axborot makonida ma’rifatli, ilmga asoslangan va 
sog‘lom qarashlarni keng targ‘ib etishga xizmat 
qilmoqda.

Bugun O‘zbekistonda diniy bag‘rikenglik, 
millatlararo totuvlik, ta’lim, ilm-fan, ma’naviyat 
va ma’rifatni rivojlantirish bir-birini to‘ldiruvchi 
muhim yo‘nalishlar sifatida namoyon bo‘lmoqda. 
Zero, jamiyatning barqaror taraqqiyoti faqat 
iqtisodiy ko‘rsatkichlar bilan emas, balki uning 
ma’naviy salohiyati, fuqarolarning dunyoqarashi, 
o‘zaro hurmati va hamjihatligi bilan ham 
belgilanadi.

Matluba QAHHOROVA,
Din ishlari bo‘yicha qo‘mita raisi 

o‘rinbosari, Respublika targ‘ibotchilar 
guruhi rahbari.

MA’RIFAT VA BAG‘RIKENGLIK – YANGI 
O‘ZBEKISTONNING MA’NAVIY POYDEVORI

Mustaqillik yillari mamlakatimiz uchun nafaqat siyosiy va iqtisodiy o‘zgarishlar, balki 
inson ongi, dunyoqarashi, qadriyatlari va jamiyat tafakkurining yangilanish davri bo‘ldi. 
Qisqa tarixiy davr ichida ijtimoiy-siyosiy hayotning barcha sohalarida tub burilishlar 
amalga oshirildi. Xalqimizning asriy orzu-intilishlari ro‘yobga chiqib, haqqoniy tariximiz, 
milliy madaniyatimiz, qadimiy an’analarimiz va ma’naviy merosimiz qayta tiklandi. Bu 
boradagi islohotlarning muhim yo‘nalishlaridan biri – diniy-ma’rifiy sohani rivojlantirish, 
fuqarolarning vijdon va e’tiqod erkinligini ta’minlash hamda diniy qadriyatlarni tiklash 
bilan bog‘liq bo‘ldi.

Fikr

“Aichi-Nagoya – 2026”

OSIYO O‘YINLARI 
RASMAN OCHILDI

Kecha Yaponiyaning Nagoya shahridagi 
“Paloma Mizuho” stadionida XX Osiyo o‘yinlarining 
tantanali ochilish marosimi bo‘lib o‘tdi. 
Qit’amizning 45 davlatidan 11 ming nafardan ziyod 
sportchilar qatnashadigan yirik musobaqa 16 kun 
davom etadi.

YOXUD QISHLOQ XO‘JALIGI MOLIYAVIY BARQARORLIGINING ZAMONAVIY FORMULASIYOXUD QISHLOQ XO‘JALIGI MOLIYAVIY BARQARORLIGINING ZAMONAVIY FORMULASI

ma’noda, hatto kuchli akademiya ham sohani 
yolg‘iz o‘zgartira olmaydi. Natija Qishloq xo‘jaligi 
vazirligi qoidalarni belgilab, ma’lumotlarni 
birlashtirganda, akademiya ilmiy kun tartibini 
shakllantirganda, Toshkent davlat agrar 
universiteti mutaxassis tayyorlab, yechimlarni 
sinaganda, Oziq-ovqat va qishloq xo‘jaligi 
sohasida strategik rivojlanish va tadqiqotlar 
xalqaro markazi – “ISCAD” iqtisodiy samarani 
baholaganda, fermer va biznes bularning 
barchasini ishlab chiqarish hamda bozor 
sinovidan o‘tkazganda paydo bo‘ladi.

Toshkent davlat agrar universiteti “aqlli” 
qishloq xo‘jaligi uchun kadrlar tayyorlashning 
tayanch maydoniga aylanmoqda. 2026/2027 
o‘quv yil idan uch yil l ik dasturlarning 
amaliy qismi kuchaytiriladi. Bunda ta’lim 
davomida real ishlab chiqarish muhitidagi 
ish ulushi oshib borishi kerak. “Future 
Farmers” tashabbusi va o‘quv-ishlab 
chiqarish maydonlarining ajratilishi talabalar 
jamoalariga nafaqat laboratoriya ishi, balki 
aniq maydon, hosil, resurs balansi hamda 
iqtisodiy natija uchun javob berish imkonini 
yaratadi. Bo‘lajak agronomga tuproq va 
o‘simlik haqidagi bilim bilan birga sun’iy 
yo‘ldosh xaritasini o‘qish, namlik datchigi 
bilan ishlash, suv samaradorligini hisoblash 
va xo‘jalik pul oqimini tushunish ham zarur.

Galdagi ustuvor vazifalar
Ustuvor vazi falarga to‘xtaladigan 

bo‘lsak, 2027-2028-yil larda sinovdan 
o‘tgan vositalarni – faktoring, forvard 
shartnomalari, ombor moliyasi, indeksli 
sug‘urta, suv tejovchi yechimlar, resurslarni 
aniq kiritish va xo‘jaliklarni raqamli kuzatib 
borishni kengaytirishga o‘tiladi. Ustuvor 
yo‘nalishlar qatorida agrar sektorning raqamli 
infratuzilmasini yangi avlod tarmoqlari, 
jumladan, “6G” istiqbollarini hisobga olgan 
holda rivojlantirish maqsadga muvofiq.

Agrar sohaning innovatsion va raqamli 
transformatsiyasi nafaqat ishlab chiqarish 
hajmi hamda hosildorlikni oshirish, balki suv va 
yer resurslaridan samarali foydalanish, iqlim 
o‘zgarishining salbiy ta’sirlarini kamaytirish, 
oziq-ovqat xavfsizligini ta’minlash, qishloq 
aholisi daromadlarini oshirish hamda agrar 
sohaning uzoq muddatli barqarorligini 
ta’minlashga xizmat qiladi.

Saidasror G‘ULOMOV,
Toshkent davlat agrar universiteti 

professori, akademik,
Saida’lo SAIDNABIYEV,

O‘zbekiston Respublikasi Prezidenti 
huzuridagi Strategik va mintaqalararo 

tadqiqotlar instituti
yetakchi mutaxassisi, 

“ISCAD” tadqiqotchisi.


